
КЫРГЫЗ РЕСПУБЛИКАСЫНДА 
ТЕРРОРИЗМ ЖАНА ЭКСТРЕМИЗМ МЕНЕН 

БАЙЛАНЫШКАН ЖАЗЫК ИШТЕРДИ 
КАРОО

ОКУУ-МЕТОДИКАЛЫК КОЛДОНМОСУ

Бул басылмада берилген ойлор Бириккен Улуттар Уюмунун, анын программа/
долбоорлорунун же өкмөттөрдүн көз караштарын чагылдырбайт. Колдонулган 
белгилөөлөр кандайдыр бир өлкөнүн, территориянын же аймактын же алардын чек 
араларынын укуктук статусуна тиешелүү көз караштарды чагылдырбайт.



Кыргыз Республикасында терроризм жана экстремизм менен бай-
ланышкан жазык иштерди кароо: Окуу-методикалык колдонмосу. Ай-
дарбекова Ч. А., Бакирова Н. Ж., Омуралиева А. М.

Бул окуу-усулдамалык окуу куралы БУУнун Калкты жайгаштыруу фонду тарабынан 
каржыланып жаткан «Зомбулуктуу экстремизмдин алдын алуу үчүн жана сот адилеттиги 
тутуму жана инклюзивдүү башкаруу», ошондой эле Евробиримдик тарабынан каржы-
ланып жаткан «Азияда зомбулуктуу экстремизимге карата туруктуулукту жогорулатуу 
(STRIVE Asia, ЕБ-БУУ биргелешкен долбоору), БУУӨПтүн долбоорлорунун алкагында 
«Кыргыз аял-сотторунун ассоциациясы» коомдук бирикмеси тарабынан иштелип чыккан. 

Колдонмо атайын Кыргыз Республикасынын судьялары үчүн терроризм жана экс-
тремизмдин негизги түшүнүктөрү, терроризмге жана экстремизмге каршы туруунун прин-
циптери жана механизмдери, террористтик жана экстремисттик кылмыштарды квалифи-
кациялоо боюнча маалымдуулукту жогорулатуу, ушул кылмыштардын курамына укуктук 
талдоо жүргүзүү, ошондой эле мындай кылмыштар боюнча сот практикасында укук кол-
донуу практикасынын көйгөйлөрүн алдын алуу максатында иштелип чыккан.

Бул окутуу курсу кылмыштарды кароо өзгөчөлүгүнө байланыштуу угуучулардын 
зарыл болгон кесиптик сапаттарды өнүктүрүүгө багытталган, терроризмге жана экстре-
мизмге каршы аракеттенүүдө мамлекеттик саясатты өзгөртүү, укук коргоо органдарынын 
жана соттордун ишин өркүндөтүү, адамдын укуктары менен эркиндиктерин коргоону 
күчөтүү, ошондой эле Кыргыз Республикасында террористтик жана экстремисттик иш-
мердүүлүккө каршы күрөшүү процессине катышкан башка мамлекеттик органдардын, 
жергиликтүү өз алдынча башкаруу органдарынын, башка уюмдардын ишинин натыйжа-
луулугун жогорулатуу үчүн пайдалуу болушу мүмкүн.

Дизайн, компьютердик калыптоо: «Триада Принт» ЖЧК 
Тиражы: 300 
«Триада Принт» басмаканасында басылды.



МАЗМУНУ
НОРМАТИВДИК-УКУКТУК БАЗА ............................................................... 4
АТАЙЫН АДАБИЯТ ................................................................................... 6
МОДУЛДУН МАКСАТЫ ............................................................................. 7
КҮТҮЛГӨН ЖЫЙЫНТЫКТАР ...................................................................... 7

1. ТЕРРОРИЗМ ЖАНА ЭКСТРЕМИЗМГЕ КАРШЫ КҮРӨШҮҮ БОЮНЧА 
УКУКТУК НЕГИЗДЕР .................................................................................. 8
 1.1. Терроризмге каршы күрөшүү боюнча эл аралык ченемдер 
 жана улуттук мыйзамдар ........................................................................ 8
 1.2. Экстремизмге каршы күрөшүү боюнча эл аралык ченемдер 
 жана улуттук мыйзамдар ...................................................................... 10
 1.3. Сот тарабынан терроризм жана экстремизм менен 
 байланышкан жазык иштерди кароонун статистикасы ...................... 14

2. ТЕРРОРИЗМДИН ТҮШҮНҮГҮ ............................................................... 17
 2.1. Терроризм актысы........................................................................... 21
 2.2. Террордук ишти каржылоо ............................................................. 32
 2.3. Террордук ишке көмөктөшүү ......................................................... 38
 2.4. Террордук ишти жүзөгө ашырууга ачык чакырыктар ................... 41
 2.5. Барымтага алуу................................................................................ 44
 2.6. Имараттарды жана курулмаларды басып алуу ............................ 49
 2.7. Терроризм актысы жөнүндө билип туруп жалган кабарлоо ....... 52
 2.8. Кемени айдай качуу же басып алуу ............................................... 54

3. ЭКСТРЕМИЗМДИН ТҮШҮНҮГҮ ............................................................ 60
 3.1. Экстремисттик уюмду түзүү ............................................................ 62
 3.2. Экстремисттик материалдарды даярдоо, таратуу ........................ 71
 3.3. Расалык, этностук, улуттук, диний же региондор ортосундагы 
 кастыкты (араздашууну) козутуу ........................................................... 76

4. ТЕРРОРИЗМ ЖАНА И ЭКСТРЕМИЗМ МЕНЕН БАЙЛАНЫШКАН 
ЖАЗЫК ИШТЕРДИ КАРООНУН ӨЗГӨЧӨЛҮКТӨРҮ ................................... 80
 4.1. Терроризм менен байланышкан жазык иштерди кароонун 
 өзгөчөлүктөрү ......................................................................................... 80
 4.2. Экстремизм менен байланышкан жазык иштерди кароонун 
 өзгөчөлүктөрү ......................................................................................... 82



4 Кыргыз Республикасында терроризм жана экстремизм менен 
байланышкан жазык иштерди кароо

НОРМАТИВДИК-УКУКТУК БАЗА
1. Кыргыз Республикасынын Конституциясы, 2010-жылдын 27- 

июнундагы референдумда кабыл алынган, 2016-жылдын 28-де-
кабрындагы № 218 Кыргыз Республикасынын мыйзамы менен 
өзгөртүүлөр жана толуктоолор киргизилген.

2. Терроризмди каржылоого каршы күрөшүү боюнча эл аралык 
конвенциясы, БУУнун Башкы Ассамблеясынын 1999-жылдын 
9-декабрындагы 54/109 резолюциясы менен кабыл алынган.

3. Бомбалык терроризмге каршы күрөшүү боюнча эл аралык кон-
венция, БУУнун Башкы Ассамблеясынын 1997-жылдын 16-дека-
брындагы 52/164 резолюциясы менен кабыл алынган.

4. Барымтага алууга каршы күрөшүү боюнча эл аралык конвенция, 
БУУнун Башкы Ассамблеясынын 1979-жылдын 17-декабрында-
гы 34/146 резолюциясы менен кабыл алынган.

5. 1970-жылдын 16-декабрындагы Аба кемесин мыйзамсыз басып 
алууга каршы күрөшүү боюнча конвенция.

6. Көзкарандысыз Мамлекеттер Шериктештигине мүчө мамлекет-
тердин терроризмге каршы күрөшүүдө кызматташуусу жөнүндө 
келишим, 1999-жылдын 4-июну Минск шаары, Кыргыз Респу-
бликасынын 2001-жылдын 18-январындагы № 11 мыйзамы 
менен ратификацияланган.

7. Көзкарандысыз Мамлекеттер Шериктештигине мүчө мамлекет-
тердин кылмыштуу кирешелерди легалдаштырууга (адалдоого) 

киргизилген.

12. Кыргыз Республикасынын Жазык кодекси Кыргыз Республика-
сынын 2017-жылдын 24-январындагы № 10 мыйзамы менен 
2019-жылдын 1-январынын баштап күчүнө киргизилген.

13. «Терроризимге каршы аракеттенүү жөнүндө» Кыргыз Республи-
касынын 2006-жылдын 8-ноябрындагы № 178 мыйзамы (Кыргыз 

дагы № 6 токтому. 



6 Кыргыз Республикасында терроризм жана экстремизм менен 
байланышкан жазык иштерди кароо

АТАЙЫН АДАБИЯТ
1. Бириккен Улуттар Уюмунун Баңгизаттар жана кылмыштуулук 

менен күрөшүү боюнча башкармалыгынын модулу «Терро-
ризмге каршы күрөшүү боюнча кылмыш сот адилеттигинын ча-
ралары», 2019-жыл, Вена.

2. Бириккен Улуттар Уюмунун Баңгизаттар жана кылмыштуулук 
менен күрөшүү боюнча башкармалыгынын модулу «Терро-
ризмге каршы күрөшүү универсалдуу укуктук алкактары», 2017-
жыл, Вена.

3. Европадагы Коопсуздук жана Кызматташтык Уюмунун (ЕККУ) 
Демократиялык институттар жана адам укуктары бюросу тара-
бынан чыгарылган «Терроризмге каршы күрөшүү жана адам 
укуктарын коргоо» ЕККУнун колдонмосу, 2009-жыл, Польша.

4. «Терроризмдин алдын алуу жана терроризмге алып келген зом-
булуктуу экстремизм жана радикалдаштыруу менен күрөшүү» 
ЕКУУ тарабынан чыгарылган, 2014-жыл, Вена.

5. Колдонулуп жаткан эл аралык укук. М.: Москва көз карандысыз 
эл аралык укук институту, 1997.

6. Россия Федерациясынын Жазык кодексинин түшүндүрмөсү, 
В.Лебедев тарабынан редакцияланган, «Норма» басмаканасы, 
2013, Москва

7. Россия Федерациясынын Жогорку Сотунун Пленумунун «Терро-
ристтик кылмыштар боюнча жазык иштери боюнча сот практи-
касы жөнүндө» 2012-жылдын 9-февралындагы № 1 токтому.

8. Россия Федерациясынын Жогорку Сотунун Пленумунун «Экс-
тремисттик мүнөздөгү кылмыштар боюнча кылмыш иштери 
боюнча сот практикасы жөнүндө» 2011-жылдын 28-июнундагы 
№ 11 токтому.



7Бишкек шаардык сотунун судьясы Омуралиева А.М.

МОДУЛДУН МАКСАТЫ
Бул курстун максаты угуучуларга терроризм жана экстремизмдин 

негизги түшүнүктөрү, терроризм жана экстремизм менен күрөшүүнүн 
принциптери жана механизмдери, террористтик жана экстремисттик 
кылмыштардын квалификациясы, бул кылмыштардын курамына укуктук 
талдоо жүргүзүү боюнча окутуу болуп саналат. 

КҮТҮЛГӨН ЖЫЙЫНТЫКТАР
Курсту аяктагандан кийин угуучулар төмөнкүлөрдү кыла алышат:
• терроризмге жана экстремизмге каршы күрөшүүнүн институци-

оналдык жана укуктук бөлүктөрүн аныктоо;
• терроризм жана экстремизм менен күрөшүүдө сот тутумунун 

ролун аныктоо;
• терроризмге жана экстремизмге каршы күрөшүүнүн өзгөчөлүк-

төрүн атоо;
• террористтик жана экстремисттик кылмыштар боюнча сот про-

цессин туура уюштуруу;
• террористтик жана экстремисттик мүнөздөгү кылмыштар үчүн 

жаза белгилөөдө такталуучу жагдайларды аныктоо;
• террористтик жана экстремисттик багыттагы кылмыштар 

боюнча жазык иштерин кароодо материалдык жана процесстик 
мыйзамдарды колдонуу;

• террористтик жана экстремисттик мүнөздөгү кылмыштарды 
кароодо мыйзамдын талаптарына ылайык сот актыларын кабыл 
алуу.

1. ТЕРРОРИЗМ ЖАНА ЭКСТРЕМИЗМГЕ КАРШЫ 
КҮРӨШҮҮ БОЮНЧА УКУКТУК НЕГИЗДЕР

1.1. Терроризмге каршы күрөшүү боюнча эл аралык 
ченемдер жана улуттук мыйзамдар

Терроризм эл аралык тынчтыкка жана коопсуздукка, мамлекеттер-
дин ортосундагы достук мамилелерди өнүктүрүүгө, мамлекеттердин 
аймактык бүтүндүгүн сактоого, алардын саясий, экономикалык жана со-
циалдык туруктуулугуна, ошондой эле адамдын жана жарандын негизги 
укуктары менен эркиндиктерин жүзөгө ашырууга, анын ичинде жашоо 
укугуна, коркунуч туудурат.

Эл аралык коомчулук терроризмдин коркунучун түшүнүп, анын 
алдын алуу боюнча натыйжалуу чараларды иштеп чыгууга умтулуп, Би-
риккен Улуттар Уюмунун терроризмге каршы 19 универсалдуу докумен-
тин камтыган бир катар документтерди кабыл алды, анын ичинде:

• Барымтага алууга каршы күрөшүү боюнча эл аралык конвенция, 
БУУнун Башкы Ассамблеясынын 1979-жылдын 17-декабрында-
гы 34/146 резолюциясы менен кабыл алынган,

• Бомбалык терроризмге каршы күрөшүү боюнча эл аралык кон-
венция, БУУнун Башкы Ассамблеясынын 1997-жылдын 16-дека-
брындагы 52/164 резолюциясы менен кабыл алынган,

• Терроризмди каржылоого каршы күрөшүү боюнча эл аралык 
конвенциясы, БУУнун Башкы Ассамблеясынын 1999-жылдын 
9-декабрындагы 54/109 резолюциясы менен кабыл алынган,

• Ядролук терроризмдин актыларына каршы күрөшүү боюнча 
эл аралык конвенция, БУУнун Башкы Ассамблеясынын 2005-
жылдын 13-апрелиндеги 59/290 резолюциясы менен кабыл 
алынган,

• Аба кемесин мыйзамсыз басып алууга каршы күрөшүү боюнча 
1970-жылдын 16-декабрындагы конвенциясы ж.б.

Ошондой эле Кыргыз Республикасы терроризмге каршы күрөшүү 
боюнча бир катар региондук эл аралык келишимдерди ратификацияла-
ды, мисалы:

• Терроризмге, сепаратизмге, экстремизмге каршы күрөшүү 
боюнча Шанхай конвенциясы, Кыргыз Республикасынын 2002-
жылдын 10-апрелиндеги №50 мыйзамы менен ратификация-
ланган,

• Терроризмге каршы күрөшүүдө кызматташуусу жөнүндө Көзка-
рандысыз Мамлекеттер Шериктештигине кирген мамлекеттер-
дин макулдашуусу, 1999-жылдын 4-июнунда Минск шаарында 

кол коюлган, Кыргыз Республикасынын 2001-жылдын 18-янва-
рындагы №11 мыйзамы менен ратификацияланган,

• Кылмыштуу кирешелерди легалдаштырууга (адалдоого) жана 
терроризмди каржылоого каршы аракеттенүү жөнүндө Көзка-
рандысыз Мамлекеттер Шериктештигине кирген мамлекеттер-
дин келишим, 2007-жылдын 5-октябрында Душанбе шаарында 
кол коюлган, Кыргыз Республикасынын 2008-жылдын 23-июнун-
дагы №129 мыйзамы ратификацияланган,

• Терроризмди каржылоого жана кылмыш жолу менен алынган 
кирешелерди легализациялоого (адалдоого) каршы аракеттенүү 
боюнча Евразиялык топ жөнүндө макулдашуу, 2011-жылдын 16-
июнунда Москва шаарында кол коюлган, Кыргыз Республикасы-
нын 2012-жылдын 15-июнундагы №83 мыйзамы менен ратифи-
кацияланган,

• Тараптардын туруктуулугуна жана коопсуздугуна коркунуч кел-
тирген терроризмге, саясий жана диний экстремизмге, тран-
сулуттук уюшкан кылмыштуулукка жана башка коркунучтарга 
каршы күрөшүү боюнча биргелешкен аракеттер жөнүндө Ка-
закстан Республикасы, Кыргыз Республикасы, Тажикстан Респу-
бликасы жана Өзбекстан Республикасынын ортосундагы ма-
кулдашуу, 2000-жылдын 21-апрелинде Ташкент шаарында кол 
коюлган, Кыргыз Республикасынын 2000-жылдын 26-ноябрын-
дагы №92 мыйзамы менен ратификацияланган ж.б.

Эл аралык документтерде терроризм эч кандай шартта саясий, 
философиялык, идеологиялык, расалык, этникалык, диний жана башка 
мүнөздөгү ойлор менен актана албастыгы, ошондой эле ушул конвенция-
ларда каралган терроризм актыларын жана башка кылмыштарды жаса-
гандыгы үчүн күнөөлүү адамдар жоопко тартылып, мыйзамга ылайык 
алар жасаган кылмыштардын оордугуна жараша жаза дайындалышы ке-
ректиги көрсөтүлгөн.

Кыргыз Республикасында терроризмге каршы күрөшүүнүн укуктук 
негизин төмөнкүлөр түзөт:

• Кыргыз Республикасынын Конституциясы,
• Кыргыз Республикасынын Жазык кодекси,
• Кыргыз Республикасынын Жазык-процесстик кодекси,
• «Терроризмге каршы аракеттенүү жөнүндө» Кыргыз Республи-

касынын 2006-жылдын 8-ноябрындагы №178 мыйзамы,
• «Террористтик ишти каржылоого жана кылмыштуу кирешелер-

ди легалдаштырууга (адалдоого) каршы аракеттенүү жөнүндө» 
Кыргыз Республикасынын 2018-жылдын 6-августундагы №178 
мыйзамы, жана терроризмге каршы аракеттенүүгө багытталган 
башка ченемдик укуктук актылар.

Терроризмге каршы аракеттенүүнү жазык-укуктук камсыздоо мак-
сатында жана эл аралык милдеттенмелерди аткаруу кызыкчылыгында, 
Кыргыз Республикасынын Кылмыш-жаза кодексинде 239-беренеси (Тер-
роризм актысы), 240-беренеси (Террордук ишти каржылоо), 241-берене-
си (Террордук ишке көмөктөшүү), 242-беренеси (Террордук ишти жүзөгө 
ашырууга ачык чакырыктар), 243-беренеси (Кыргыз Республикасынын 
жаранынын чет өлкөлүк мамлекеттин аймагындагы куралдуу жаңжал-
дарга же согуш аракеттерине катышуусу же террордук даярдык өтүүсү), 
244-беренеси (Барымтага алуу), 245-беренеси (Имараттарды жана курул-
маларды басып алуу), 246-беренеси (Терроризм актысы жөнүндө билип 
туруп жалган кабарлоо), 250-беренеси (Куралдуу кошуундарды мыйзам-
сыз түзүү же ага катышуу), 251-беренеси (Кемени айдай качуу же басып 
алуу), 309-беренеси (Бийликти күч менен басып алуу), 311-беренеси (Се-
параттык иш), 310-беренеси (Бийликти күч менен басып алууга ачык чакы-
рыктар), 312-беренеси (Куралдуу козголоң) 387-беренесинде (Эл аралык 
коргонуу пайдаланган адамдарга же мекемелерге кол салуу) көрсөтүлгөн 
кылмыштарды жасагандыгы үчүн жоопкерчилик белгиленген.

1.2. Экстремизмге каршы күрөшүү боюнча эл аралык 
ченемдер жана улуттук мыйзамдар

Адам укуктары жаатындагы эл аралык укуктук стандарттар ар бир 
адамдын сөз эркиндигине болгон укугун жарыялайт. Ошол эле учурда 
улуттук, расалык же диний жек көрүүчүлүктү колдогон, басмырлоо-
го, кастыкка же зомбулукка үндөгөн ар кандай чыгып сүйлөөнү камсыз 
кылуу; расалык артыкчылыкка же жек көрүүчүлүккө негизделген идея-
ларды жайылтуу, расалык басмырлоого ар кандай үндөө, ошондой эле ар 
кандай расага же башка түстөгү же этникалык тегинен чыккан адамдар-
дын тобуна каршы жасалган бардык зомбулук аракеттери же мындай ара-
кеттерди жасоо, расисттик аракеттерди жүргүзүү үчүн ар кандай жардам 
көрсөтүү, анын ичинде аны каржылоо; динге же ишенимге негизделген 
ар кандай басмырлоого мыйзам тарабынан тыюу салынышы керек. Бул 
тууралуу Бириккен Улуттар Уюмунун алкагында кабыл алынган төмөнкү 
документтерде айтылат:

• 1948-жылдын 10-декабрындагы Адам укуктарынын жалпы де-
кларациясы,

• 1966-жылдын 16-декабрындагы Жарандык жана саясий укуктар 
жөнүндө эл аралык пакт, анын 20-беренесинде «улуттук, 
расалык же диний жек көрүүчүлүктү колдогон, басмырлоо-
го, кастыкка же зомбулукка түрткөн ар кандай чыгып сүйлөөгө 
мыйзам тарабынан тыюу салынат» деп көрсөтүлгөн.

• 1965-жылдын 21-декабрындагы Расалык басмырлоонун бардык 
түрлөрүн жоюу жөнүндө эл аралык конвенциясы, анын 4-бере-
несинде көрсөтүлгөн «конвенцияга катышкан мамлекеттер кан-
дайдыр бир раса, же кандайдыр бир түстөгү, же этностук теги 
бир адамдардын тобунун артыкчылыгы жөнүндө, же ар кандай 
формада расалык жек көрүүнү жана басмырлоону актоого же 
үндөөгө аракет кылуу идеяларга же теорияларга негиздел-
ген бардык үгүттөөнү жана бардык уюмдарды айыптайт; жана 
мындай басмырлоону же басмырлоо аракеттерин ар кандай ту-
курууну жок кылуу үчүн токтоосуз жана оң чараларды көрүүгө 
милдеттенишет, жана ушул максатта алар Адам укуктарынын 
жалпы декларациясында камтылган принциптерге жана ушул 
Конвенциянын 5-беренесинде ачык көрсөтүлгөн укуктарга, 
алардын ичинен: 

а) расалык артыкчылыкка же жек көрүүчүлүккө, расалык дискрими-
нацияга тукурууга негизделген идеяларды жайылтуу, ар кандай расага 
же башка тери түстөгү, же башка этникалык тектеги адамдардын тобуна 
каршы багытталган зомбулук актылар жана мындай актыларга тукуруу, 
расисттик аракеттерди жүргүзүү үчүн ар кандай жардам көрсөтүү, анын 
ичинен каржылоо мыйзам тарабынан жазалануучу кылмыш деп тааныйт;

b) расалык дискриминацияга үндөгөн жана үгүттөгөн иш-аракеттерди 
уюштурган уюмдарды, ошондой эле мындай уюмдарга же үгүттөө иш-ара-
кеттерге катышууну мыйзамсыз деп жарыялайт жана аларга тыюу салат;

с) улуттук же жергиликтүү мамлекеттик бийлик органдарына же 
мамлекеттик мекемелерге расалык басмырлоону жайылтууга же тукуруу-
га жол бербейт».

• Бириккен Улуттар Уюмунун Башкы Ассамблеясынын 1981-
жылдын 25-ноябрындагы Динге же ишенимге таянган чыдам-
сыздыктын жана дискриминациянын бардык түрлөрүн жоюу 
жөнүндө декларациясы,

• 1950-жылдын 4-ноябрындагы Адам укуктарын жана негизги эр-
киндиктерин коргоо боюнча конвенциясы.

• «Дискриминация, кастык жана зомбулукка түрткү берген 
улуттук, расалык же диний кастыкты жайылтууга тыюу салуу 
боюнча Рабаттык аракеттер планы»:
ͳ бир же бир катар диндердин (ишеним тутумдарынын) пай-

дасына же аларга карата дискриминацияны, ошондой эле 
кайсы бир диндин жактоочуларынын башкаларга карата 
дискриминацияны, же дин тутуучулардын динге ишенбеген-
дерге карата дискриминацияны мыйзам камсыз кылышына 
жол берилбейт;

ͳ мындай тыюу салуулар диний лидерлерди сын-пикирге алууга 
же диний доктрина жана динге ишенүү принциптери боюнча 
комментарий берүүгө жол бербөө үчүн же мындай сын-пикир 
же комментарий үчүн жаза катары колдонулбашы керек;

ͳ билдирүүлөрдүн үч түрүн так айырмалоо сунушталат: 
кылмыш болуп саналган билдирүү; жазык жоопкерчилигине 
алып келбеген, бирок жарандык доо арызга же администра-
тивдик жазага тартылууга мүмкүн болгон билдирүү; жазык, 
жарандык же административдик жоопкерчиликке алып кел-
беген, бирок ошого карабастан толеранттуулук, тууралыгы 
жана башка адамдардын укуктарын урматтоо жагынан тынч-
сызданууну жараткан билдирүү;

ͳ сөз эркиндигин чектөөнүн үч критерийи - мыйзамдуулук, 
пропорционалдык жана зарылдык.

Эл аралык аймактык документтер бар:
• 2001-жылдын 15-июнундагы Терроризмге, сепаратизмге жана 

экстремизмге каршы күрөшүү жөнүндө Шанхай конвенциясы 
терроризм, сепаратизм жана экстремизм, алардын себептери-
не карабастан, эч кандай шартта акталышы мүмкүн эместигин 
жана мындай аракеттерди жасаган күнөөлүү адамдар мыйзамга 
ылайык жоопко тартылышы керектигин белгилейт.

Кыргыз Республикасында экстремизмге тыюу салууну жөнгө салуучу 
ченемдик укуктук актылардын башында Конституция турат, ал адамды, 
анын укуктары менен эркиндиктерин жогорку баалуулук деп жарыя-
лайт (16-берене) жана адамдын, жарандын укуктары менен эркиндик-
тери улуттук коопсуздукту, коомдук тартипти, калктын саламаттыгын, 
адеп-ахлагын сактоо, башка адамдардын укуктары менен эркиндиктерин 
коргоо максатында мыйзамдар менен чектелиши мүмкүн (20-берене).

Кыргыз Республикасында саясий ар түрдүүлүк жана көп партиялуу-
лук таанылат (4-берене), эч бир дин мамлекеттик же милдеттүү дин 
катары кабыл алынышы мүмкүн эмес (7-берене).

Жарандардын бирикмелери тарабынан аскерлештирилген 
түзүлүштөрдү түзүүгө тыюу салынат; саясий партиялардын, коомдук жана 
диний бирикмелердин, алардын өкүлчүлүгү тарабынан конституциялык 
түзүлүштү күч менен өзгөртүүгө, улуттук коопсуздукка шек келтирүүгө, со-
циалдык, расалык, улуттар аралык, этностор аралык жана диний кастык-
ты козгоого багытталган саясий максаттарды көздөгөн аракеттерге тыюу 
салынат (4-берене), улуттук, этностук, расалык, диний жек көрүүчүлүктү, 
гендердик жана башка социалдык үстөмдүктү үгүттөп, кодулоого, каста-
шууга же күч колдонууга чакырган үндөөлөргө тыюу салынат (31-берене).

Кыргыз Республикасынын Конституциясына ылайык эч ким жынысы, 
расасы, тили, майыптуулугу, этноско таандыктыгы, туткан дини, курагы, 
саясий же башка ынанымдары, билими, теги, мүлктүк же башка абалы, 
ошондой эле башка жагдайлары боюнча кодулоого алынышы мүмкүн 
эмес (16-берене).

Жогоруда айтылган конституциялык тыюу салууларды ишке ашыруу 
жана эл аралык милдеттенмелерди аткаруу максатында Кыргыз Респу-
бликасынын Жазык кодексинде экстремисттик мүнөздөгү кылмыштарды 
жасагандыгы үчүн жоопкерчилик каралган, тактап айтканда 314-беренеде 
(Экстремисттик уюмду түзүү), 315-беренеде (Экстремисттик материалдар-
ды даярдоо, таратуу), 313-беренеде (Расалык, этностук, улуттук, диний же 
региондор ортосундагы кастыкты (араздашууну) козутуу), 375-беренеде 
(Жалдануучулук).

2005-жылдын 17-августундагы Кыргыз Республикасынын «Экс-
тремисттик аракеттерге каршылык көрсөтүү жөнүндө» №150 мыйзамы 
экстремисттик аракеттерге каршы көрсөтүүнүн төмөндөгү принципте-
рин аныктайт: адамдын жана жарандын укуктарын жана эркиндикте-
рин, ошондой эле уюмдардын да мыйзамдуу кызыкчылыктарын таануу, 
сактоо жана коргоо; мамлекеттин экстремисттик аракеттерге каршылык 
көрсөтүүдө башка мамлекеттер менен кызматташуусу; мыйзамдуулук; 
ачык-айкындык; Кыргыз Республикасынын коопсуздугун камсыз кылуу-
нун артыкчылыктуулугу; экстремисттик аракеттердин алдын алууга ба-
гытталган чаралардын артыкчылыктуулугу; экстремисттик аракеттерге 
каршылык көрсөтүүдө мамлекеттин коомдук бирикмелер, диний уюмдар 
жана жарандар менен кызматташтыгы; экстремисттик аракеттерди ишке 
ашыргандыгы үчүн жазанын сөзсүз боло тургандыгы (2-берене).

1.3. Соттор тарабынан терроризм жана экстремизмге 
байланыштуу жазык иштерин кароонун статистикасы

Терроризм жана экстремизм менен күрөшүүдө сот тутумуна чоң 
роль жүктөлгөн.

«Аял судьялардын Кыргыз ассоциациясы» коомдук бирикмесинин 
изилдөөсүнүн алкагында, 01.10.1997-жылдагы Кыргыз Республикасынын 
Кылмыш-жаза кодексинин терроризм жана экстремизмге байланыштуу 
706 ишинин ичинен 496 кылмыш иши (64,3%) изилденди.

Аймактар боюнча терроризмге жана экстремизмге байланышкан 
иштердин көпчүлүгү Ош, Жалал-Абад облустарында жана Бишкек шаа-
рында, ал эми Талас облусунда эң аз иштер каралган.

Статистика көрсөткөндөй:
• Террористтик багыттагы кылмыштар боюнча Кыргыз Республи-

касынын КЖКсынын 228-беренесиндеги «Терроризм актысы 
жөнүндө билип туруп жалган билдирүү» деген кылмыш көпчүлүк 
учурларда каралган жана 3,2% түзөт.

• Экстремисттик багыттагы кылмыштар боюнча көпчүлүк учурлар-
да Кыргыз Республикасынын КЖКсынын 299-2-беренесинде көр-
сөтүлгөн «Экстремисттик материалдарды сатып алуу, даярдоо, 
сактоо, жайылтуу, ташуу жана жиберүү, ошондой эле экстре-
мисттик же террористтик уюмдардын символдорун же атрибут-
тарын атайылап колдонуу» кылмышы каралган жана 66,3% түзөт, 
299-1-беренесинде көрсөтүлгөн «Улуттук (этностор аралык), 

расалык, диний же регион аралык кастыкты козутууга багыттал-
ган уюшкан аракет» кылмышы каралган жана 21,4% түзөт.

Соттолгондордун жынысы, жашы жана билими боюнча статистика 
көрсөткөндөй, 496 соттолгондун ичинен:

• Эркектер – 84,5% (көпчүлүгү 30-39 жаштагы адамдар (30,8%), Ош 
(40,3%) жана Жалал-Абад (25,2%) облустарынын тургундары, 
орто билимдүү (80,6%), үй-бүлөлүү (78,8%) жана иштебегендер 
(90,1%).

• Аялдар – 15,5% (көпчүлүгү 30-39 жаштагы адамдар, Жалал-Абад 
облусунун тургундары, орто билимдүү, үй-бүлөлүү жана иште-
бегендер).

Соттор тарабынан:
• 95% - айыптоо өкүмдөрүн,
• 2% - актоо өкүмдөрүн,
• 3% - иштерди кыскартуу токтомдорун кабыл алышкан.

жыйынтыктоочу актылары (2014-2018-жж.)

Биринчи инстанциядагы сот тарабынан каралган иштердин ичинен 
экинчи инстанциядагы сотко 70 соттук актылар даттанылган, бул 15,6% 
түзөт. Көпчүлүгү Кыргыз Республикасынын Кылмыш-жаза кодексинин 
299-2-беренесинде (52 иш) көрсөтүлгөн кылмыштар жөнүндө жазык 
иштер боюнча соттук актылар даттанылган.

Экинчи инстанциядагы соттор тарабынан:
• 58% биринчи инстанциядагы соттордун актылары өзгөртүлгөн,
• 15% жокко чыгарылып, жаңы кароого жиберген,
• 27% соттук актылар өзгөртүүсүз калтырылган.

Кыргыз Республикасынын Жогорку сотуна 19 соттук актылар датта-
нылган – 3,8%

Кыргыз Республикасынын Жогорку соту:
• 11 иш боюнча биринчи жана апелляциялык инстанциядагы сот-

тордун актыларын күчүндө калтырган,
• 5 иш боюнча биринчи жана апелляциялык инстанциядагы сот-

тордун актыларын жокко чыгарып, кайра кароого жиберген.

2. ТЕРРОРИЗМДИН ТҮШҮНҮГҮ
Этимологиялык жактан «терроризм» түшүнүгү «террор» (лат. 

«terror» – коркутуу) деген сөзүнүн мааниси менен байланышкан, терро-
ристтин аракеттеринде ар дайым «зомбулук», «мажбурлоо», «коркутуу» 
болот. Кандай болбосун террористтин аракетинин негизги максаты – 
коркутуу, белгисиздик жана коркуу атмосферасын түзүү жана коркууну 
жайыл туу болуп саналат. 

Заманбап шарттарда дүйнө жүзү терроризмдин ар кандай түрлөрүнө 
туш болду, алар: жеке жана жамааттык, мамлекеттик жана эл аралык, 
улутчулдук, диний, социалдык, бомба жардыруу, ядролук, маалыматтык, 
технологиялык, компьютердик (же «кибер терроризм») жана башкалар.

Ошол эле учурда, азыркы этапта, терроризмдин бирдиктүү «эл 
аралык» аныктамасы жөнүндө шарттуу түрдө гана айтууга болот, бул дүй-
нөлүк коомчулук эл аралык келишимдер аркылуу бир катар кылмыш бел-
гилерин камтыган аныктаманы билдирет.

Тактап айтканда, эреже катары, учурдагы бир катар эл аралык кон-
венцияларда терроризм бул тиешелүү антитеррордук келишимдер тара-
бынан тыюу салынган аракеттердин бүткүл комплекси катары каралат.

БУУнун Коопсуздук Кеңеши өзүнүн 1566-резолюциясында (2004) 
терроризмди аныктоо үчүн үч жалпы критерийди колдонот: (i) ниет; (ii) 
максат; жана (iii) төмөнкүдөй мүнөздүү аракеттер:

i. ден соолукка оор жаракат келтирүү же барымтага алуу макса-
тында аракеттерди, анын ичинде жарандарга каршы багыттал-
ган кылмыштарды жасоо;

ii. кандай гана болбосун саясий, философиялык, идеологиялык, 
расалык, этникалык, диний же башка мотив менен калкты кор-
кутуу же өкмөттү же эл аралык уюмду кандайдыр бир аракеттер-
ди жасоого же жасоодон баш тартууга мажбурлоо жолу менен 
коомдо, адамдар тобунда же конкреттүү адамдардын арасында 
коргоо сезимин козгоо;

iii. терроризмге каршы күрөшүү жөнүндө эл аралык конвенциялар-
да жана протоколдордо кылмыш деп таанылган аракеттерди 
жасоо.

2001-жылдын 15-июнундагы Терроризм, сепаратизм жана экстре-
мизм менен күрөшүү боюнча Шанхай конвенциясы «терроризмге» анык-
тама берет, куралдуу жаңжал кырдаалында согуш аракеттерине активдүү 
катышпаган жарандык адамдын же башка адамдардын өлүмүнө же дене-
сине оор залал келтирүүгө багытталган жосун, жана ошондой эле кандай-
дыр бир материалдык объектилерге олуттуу зыян келтирүү, ошондой эле 
мындай актыны уюштуруу, пландаштыруу, анын жасалышына көмөктөшүү, 

түрткү берүү, эгерде мындай жосундун максаты өзүнүн мүнөзү же контек-
сти боюнча калктын башын айлантуу, коомдук коопсуздукту бузуу же болсо 
бийликти же эл аралык уюмду кандайдыр бир актыны жасоого же жасоо-
дон баш тартууга мажбурлоо болсо (1-берене).

Кыргыз Республикасынын «Терроризмге каршы аракеттенүү 
жөнүндө» 2006-жылдын 8-ноябрындагы №178 мыйзамында төмөнкүдөй 
аныктама берилген (1-берене): 

Терроризм – бул зомбулук идеологиясы жана калкты коркутууга 
же коомдук коопсуздукту бузууга байланышкан зомбулук жана (же) 
башка кылмыштуу аракеттерди жасоо практикасы, ошого тете кон-
ституциялык түзүлүштү бузуу же болбосо мамлекеттик бийлик ор-
гандары, жергиликтүү өз алдынча башкаруу органдары же эл аралык 
уюмдар тарабынан кабыл алынуучу чечимдерге таасир этүү макса-
тында мындай иш-аракеттерди жасоого чакыруу.

Террористтик акт — кылмышты түздөн түз жасоо же болбосо 
төмөнкү түрдө чогуу же өз өзүнчө көрүнгөн террористтик мүнөздөгү 
кылмыштар:

• жардыруу, өрт коюу, жардыруучу түзүлүштөрдү, радиоак-
тивдүү, биологиялык, химиялык жана башка ууландыруучу 
заттарды колдонуу же колдонуу коркунучу;

• жер, суу жана аба транспорттук каражаттарын басып алуу, 
айдап качуу, зыян келтирүү, жок кылуу;

• мамлекеттик жана коомдук ишмердин өмүрүнө кол салуу, 
адамдарды туткундап алуу жана (же) барымтада кармоо;

• техногендик мүнөздөгү авариялар жана кыйратуулар үчүн 
шарт түзүү жолу менен белгисиз чөйрөдөгү адамдардын 
өмүрүнө, саламаттыгына же мүлкүнө зыян келтирүү кор-
кунучун түзүү, болбосо мындай коркунуч түзүүнүн чыныгы 
опурталдуулугу;

• кандай гана формада жана кандай гана каражаттар болбо-
сун террористтик мүнөздөгү коркунучтарды таратуу;

• Кыргыз Республикасынын мыйзамдарында белгиленген 
жана эл аралык укуктун ченемдери менен жалпы таанылган 
террористтик мүнөздөгү башка аракеттерди жасоо;

Кылмыш-укуктук квалификация үчүн Кыргыз Республикасынын 
Жазык кодексинин беренелеринин диспозициясында көрсөтүлгөн терро-
ристтик кылмыштардын курамы маанилүү.

Кыргыз Республикасынын 1997-жылдын 1-октябрындагы № 68 Кыл-
мыш-жаза кодексинин жана 2017-жылдын 2-февралындагы №19, 2019-
жылдын 1-январында колдонууга киргизилген Кыргыз Республикасынын 
Жазык кодексинин террористтик кылмыштар боюнча беренелерин са-
лыштырууда жаңы 245-берене «Имараттарды жана курулмаларды басып 
алуу»пайда болгондугу аныкталган.

01.10.1997-ж. КР КЖК
(мурунку)

02.02.2017-ж. КР ЖК
(жаңы)

226-берене. Терроризм актысы

226-1-берене. Террорчулук ишти 
финансылоо

226-2-берене. Террорчулук 
же экстремисттик 
мүнөздөгү кылмыштарды жасоого 
тартуу же аларды жасоого башка 
көмөктөрдү көрсөтүү

226-3-берене. Көпчүлүк алдында 
террорчулук иш-аракеттерди жүзөгө 
ашырууга чакыруу же көпчүлүк 
алдында террорчулукту актоо

226-4-берене. Кыргыз 
Республикасынын жаранынын 
чет мамлекеттин аймагындагы 
куралдуу кагылыштарга же согуш 
аракеттерине катышуусу же 
террорчулук жана экстремисттик 
даярдыктан өтүшү

226-5-берене. Чет мамлекеттин 
аймагындагы куралдуу кагылыштар 
же согуш аракеттери жүрүп жаткан 
чөлкөмгө жашы жетпегендерди 
чыгарып кетүү 

226-6-берене. Террористтик же 
экстремисттик ишти ачык жактыруу

239-берене. Терроризм актысы

240-берене. Террордук ишти 
каржылоо

241-берене. Террордук ишке 
көмөктөшүү

242-берене. Террордук ишти жүзөгө 
ашырууга ачык чакырыктар

243-берене. Кыргыз 
Республикасынын жаранынын чет 
өлкөлүк мамлекеттин аймагындагы 
куралдуу жаңжалдарга же согуш 
аракеттерине катышуусу же 
террордук даярдыктан өтүүсү

227-берене. Барымтага алуу

228-берене. Терроризм актысы 
жөнүндө билип туруп жалган 
билдирүү жасоо

229-берене. Мыйзамсыз түрдө 
куралдуу кошуундарды уюштуруу 
жана ага катышуу

232-берене. Аба же суу 
транспортун, болбосо темир 
жолдогу кыймылдуу курамды 
айдай качуу

295-берене. Бийликти күчкө салып 
тартып алуу же бийликти күч менен 
кармап туруу

295-1-берене. Сепаратисттик 
ишмердүүлүк

297-берене. Конституциялык 
түзүлүштү күчкө салып өзгөртүүгө эл 
алдында чакырык жасоо

296-берене. Куралдуу козголоң

376-берене. Эл аралык коргоого 
алынган адамдарга же мекемелерге 
кол салуу

244-берене. Барымтага алуу
245-берене. Имараттарды жана 
курулмаларды басып алуу

246-берене. Терроризм актысы 
жөнүндө билип туруп жалган 
кабарлоо

250-берене. Куралдуу кошуундарды 
мыйзамсыз түзүү же ага катышуу

251-берене. Кемени айдай качуу же 
басып алуу

309-берене. Бийликти күч менен 
басып алуу

311-берене. Сепараттык иш

310-берене. Бийликти күч менен 
басып алууга ачык чакырыктар

312-берене. Куралдуу козголоң

387-берене. Эл аралык коргоону 
пайдаланган адамдарга же 
мекемелерге кол салуу

Террористтик мүнөздөгү бардык кылмыштардын жалпы белгиси –
бул кылмыштардын объектиси, бул коомдук коопсуздук, аны камсыздоо 
аракеттердин негизги принциптери жана мазмуну Кыргыз Республикасы-
нын 2003-жылдын 26-февралындагы №44 «Улуттук коопсуздук жөнүндө» 
мыйзамында көрсөтүлгөн.

Турмуштук маанилүү кызыкчылыктар – инсандын, коомдун жана 
мамлекеттин прогрессивдүү өнүгүшүнө ишенимдүү мүмкүнчүлүктөрдү 
камсыз кылган муктаждыктардын жыйындысы.

Улуттук коопсуздуктун негизги объектилери болуп төмөнкүлөр 
саналат: инсан – анын укуктары жана эркиндиктери; коом – анын мате-

риалдык жана руханий баалуулуктары; мамлекет – анын конституциялык 
түзүлүшү, эгемендүүлүгү жана аймактык бүтүндүгү.

Кошумча объект болуп өмүр, ден соолук, менчик мамилелери, 
мамлекеттик башкаруу органдарынын, коомдук мекемелердин, башка 
социалдык институттардын нормалдуу иштеши.

2.1. Терроризм актысы (Кыргыз Республикасынын 
ЖКнын 239-беренеси)

Терроризм актысын жасайм деп коркутуу

Кылмыштын курамы Эскертүүлөр

Кылмыштын категориясы — 
оор кылмыш

III категориядагы эркиндигинен 
ажыратуу жазасы каралган 

Кылмыштын объективдүү жагы 
террористтик актысын жасайм деп 
коркутуу. 
Коркутуу оозеки билдирүү, 
басма сөздө жарыялоо, радио, 
телекөрсөтүү, башка массалык 
маалымат каражаттары 
жана маалыматтык-
телекоммуникациялык тармактар 
(анын ичинде Интернет) аркылуу 
таркатуу сыяктуу ар кандай жолдор 
менен жасалышы мүмкүн, алар 
ачык же анонимдүү, оозеки же 
жазуу жүзүндө болушу мүмкүн.
Кылмыш коркутуу башталгандан 
баштап аяктаган деп эсептелет, б.а. 
формалдуу курамга ээ

Террористтик акт жасоо 
коркунучу күнөөлүү адамдын аны 
жүзөгө ашыруу ниетине жана аны 
жүзөгө ашыруу мүмкүнчүлүгүнө 
карабастан жоопкерчиликти 
талап кылат; анын калктын 
жана бийлик органдарынын 
арасында аны жүзөгө ашыруудан 
кооптонууну жаратуу фактысы 
маанилүү

Субъективдүү жагы тикелей ниет 
менен атайылап  жасоо менен 
мүнөздөлөт.
Максаты – калкты коркутуу, 
коомдук коопсуздукту бузуу же 
бийлик органдардын жана эл 
аралык уюмдардын аракеттерин 
туруксуздаштыруу, бийлик

Адам коркутуп жаткандыгын 
билет жана ушундай аракет 
кылгысы келет

органдарынын же эл аралык 
уюмдардын чечим кабыл алуусуна 
таасир этүү.

Субъект – жалпы, он алты жаштагы 
акыл-эси жайындагы адам.

Терроризм актысы, башкача айтканда адамдарга өлүм коркуну-
чун жаратуучу, же болбосо башка оор кесепеттердин пайда болушуна 
алып келген, калкты коркутуу, коомдук коопсуздукту бузуу же бийлик 
органдарынын, же болбосо эл аралык уюмдардын чечимдерин кабыл 
алууга таасир этүү максатында жардырууну, өрттөөнү же башка ара-
кеттерди жасоо.

Кылмыштын курамы Эскертүүлөр

Кылмыштын категориясы — оор 
кылмыш

IV категориядагы эркиндигинен 
ажыратуу жазасы каралган

Объективдүү жагы жарылуу, 
өрттөө же адамдардын өлүмүнө 
же башка оор кесепеттерге алып 
келүү коркунучун жараткан башка 
аракеттерди жасоодон турат.
Жогорудагы аракеттер жасалган 
учурдан тартып кылмыш аяктаган 
деп эсептелет, б.а. формалдуу 
курамга ээ.

Жарылуу, өрттөө жана башка 
аракеттер кылмыш жасоонун 
жолдору.
Башка аракеттер – бул жарылуу 
же өрттөөнүн кесепеттери 
менен тең болгон социалдык 
коркунучтуу аракеттер, 
мисалы жашоону камсыздоочу 
жайлардагы аварияларды 
жасоо; транспорттук 
коммуникацияларды бузуу; ичүүчү 
суу менен камсыздоо жана тамак-
аш булактарынын булганышы; 
эпидемияга же эпизоотияга алып 
келүүчү патогендик микробдордун 
жайылышы; аймактын 
радиоактивдүү, химиялык, 
биологиялык (бактериологиялык) 
жана башка булгануусу; калк 
жашаган аймактарга куралдуу кол 
салуу, турак үйлөрдү, 



23Бишкек шаардык сотунун судьясы Омуралиева А.М.

мектептерди, ооруканаларды, 
кызматтык имараттарды 
аткылоо, аскер кызматчыларынын 
же укук коргоо органдарынын 
кызматкерлеринин жайгашкан 
жери; имараттарды, 
станцияларды, портторду, 
маданий же диний курулуштарды 
басып алуу жана (же) жок кылуу.
Башка оор кесепеттери мыйзамда 
көрсөтүлгөн кесепеттерге 
салыштырылып, адамдардын 
ден соолугуна зыян келтирүү 
коркунучун, дүрбөлөңдү, калк 
арасында коркуу сезимин, 
аймактагы экологиялык 
кырдаалдын начарлашын, 
көптөгөн качкындардын 
пайда болушун, мамлекеттик 
бийлик органдарынын жана 
администрациянын кадимки 
ишин бузуу, ишканалардын, 
байланыштын, транспорттун 
ишин узак убакытка чейин 
үзгүлтүккө учуратуу ж.б. 
камтышы мүмкүн.
Адамдын өлүмүнүн же башка 
оор кесепеттердин келип 
чыгуу коркунучу реалдуу болушу 
керек, ал ар бир конкреттүү 
учурда, жерди, убакытты, 
каражаттарды колдонуу, кылмыш 
жасоонун ыкмасын жана иштин 
башка жагдайларын эске алуу 
менен аныкталат (жарылуу 
болгон жерде адамдардын 
саны, колдонулган жарылуучу 
түзүлүштүн кубаттуулугу жана 
таасир берүү аймагы жөнүндө 
маалыматтар ж.б.).

Субъективдүү жагы тикелей ниет 
менен атайылап жасоо менен 
мүнөздөлөт.
Субъективдүү тараптын милдеттүү 
белгиси – өзгөчө максат:

• калкты коркутуу,
• коомдук коопсуздукту бузуу 

же
• бийлик органдарынын, 

же болбосо эл аралык 
уюмдардын чечимдерин 
кабыл алууга таасир этүү.

Кылмыштын мотиви милдеттүү 
мүнөзгө ээ эмес жана кылмыштын 
квалификациясына таасир этпейт.
Бийлик органдардын же эл аралык 
уюмдардын чечим кабыл алуусуна 
таасир этүүнүн максатынын далили 
болуп кандайдыр бир аракеттерди 
жасоого же аларды жасоодон 
баш тартууга үндөөгө багытталган 
кылмыштын катышуучуларынын 
талаптарынын мазмуну боло алат.
Калкты коркутуу – бул өзүнүн 
мүнөзү боюнча адамдардын 
өмүрүнө жана ден соолугуна, 
жакындарынын коопсуздугуна, 
мүлкүнүн коопсуздугуна жана 
башкаларга коркунуч жаратышы 
мүмкүн болгон аракеттер

Адам жарылуу, өрттөө же 
адамдардын өлүмүнө же башка 
оор кесепеттерге алып келүү 
коркунучун жараткан башка 
аракеттерди жасагандыгын 
түшүнөт жана ушундай аракет 
кылгысы келет.
Күнөөлүү адамдын бийлик 
органдары же эл аралык уюмдар 
тарабынан чечим кабыл 
алуусуна таасир этүү ниетин 
аныктоодо, аракеттердин бардык 
жагдайларынын жыйындысын 
эске алуу керек атап айтканда, 
кылмыш жасоонун убактысы, 
орду, ыкмасы, жагдайлары, 
инструменттери жана 
каражаттары, андан кийинки же 
күтүлүп жаткан кесепеттердин 
мүнөзү жана көлөмү, ошондой 
эле кылмышкердин мурунку жана 
кийинки жүрүм-туруму.

Субъект – жалпы, он төрт жаштагы 
акыл-эси жайында адам

Квалификациялык белгилерге жогоруда аталган аракеттердин:
1) алдын ала сүйлөшүү боюнча адамдардын тобу тарабынан;
2) атуучу куралды, ок-дарыларды, жардыруучу түзүлүштөрдү, уулуу, 
ууландыруучу, радиоактивдүү заттарды же ядролук, биологиялык жана 
массалык жок кылуучу куралдын башка түрлөрүн колдонуу менен;
3) стратегиялык объекттерге карата;
4) этиятсыздыктан оор зыян келтирүү менен жасалышы кирет. 

Кылмыштын категориясы — 
өзгөчө оор кылмыш

VI категориядагы эркиндигинен 
ажыратуу же өмүр бою 
эркиндигинен ажыратуу 
түрүндөгү жазалар каралган

1) Алдын ала сүйлөшүү боюнча адамдардын тобу тарабынан
Эгерде кылмышка мурда биргелешип кылмыш жасоо жөнүндө ма-

кулдашкан адамдар катышкан болсо, кылмыш адамдар тобу тарабынан 
жасалган деп табылат.

Кылмыш жасалганга чейин, кылмыштын объективдүү тарабы ишке 
ашырыла электе сүйлөшүү болгон болсо, алдын ала сүйлөшүү болуп эсеп-
телет.

Алдын ала сүйлөшүү боюнча адамдардын тобу тарабынан кылмыш 
жасагандыгын айырмалоо үчүн алдын ала макулдашуу бар экендигин 
аныктоо (ал кайда жана качан болгон) керек. Макулдашуунун масштабы 
(анын мазмуну) ар кандай болушу мүмкүн: кылмыштын конкреттүү бел-
гилери жана шериктештердин жүрүм-туруму талкууланат, же келишим 
жалпы пландаштырылган кылмыштын белгилерин гана чагылдырат.

2) Атуучу куралды, ок-дарыларды, жардыруучу түзүлүштөрдү, 
уулуу, ууландыруучу, радиоактивдүү заттарды же ядролук, биология-
лык жана массалык жок кылуучу куралдын башка түрлөрүн колдонуу 
менен

Ок атуучу курал – ичине дары же жарылуучу дагы башка заттарды 
салгандагы газдын жарылышынан улам атылып чыгуучу учуучу элемент-
тин белгилүү аралыктан бутага дал тийиши үчүн иштиктүү колдонулуучу 
курал (Кыргыз Республикасынын «Курал жөнүндө» 09.06.1999-ж., № 49).

Ок атуучу куралдарга жана газ куралдарына ок-дарылар – бул ыр-
гытылган элемент менен бутаны кыйратуу үчүн жана тиешелүү курал-
дан атууга ылайыкташтырылган конструктивдик иштелип чыккан бир 
жолу колдонулуучу шайман (Кыргыз Республикасынын «Курал жөнүндө» 
09.06.1999-ж., № 49).

Жардыргыч түзүлүш – бул белгилүү шарттарда химиялык жардырууга 
арналган жана жетиштүү кыйратуучу таасирге ээ, бир кыймылдуу курал-
дын түрү.

Жарылуучу зат – тышкы таасирлердин же ички процесстердин на-
тыйжасында жарылып, жылуулукту бөлүп чыгарып, өтө ысытылган газ-
дарды пайда кылууга жөндөмдүү химиялык бирикмелер же алардын 
аралашмасы. Мындай затта жүрүүчү процесстердин комплекси дето-
нация деп аталат. Адатта, жарылуучу заттарга детонациялабаган, бирок 
белгилүү бир ылдамдыкта күйгөн кошулмалар жана аралашмалар кирет 
(түрткү берүүчү порошок, пиротехникалык курамдар). Жарылуучу заттар 
энергетикалык конденсацияланган тутумдарга кирет.

Уулуу заттар – бул колдонулганда адам организмине катуу уулуу 
таасир тийгизип, өлүмгө же ден соолукка олуттуу зыян келтирүүчү заттар-
ды билдирет (мисалы, калий цианиди, зарин, гидроцианид, жыландын 
уусу ж.б.).

Ууландыруучу заттар – бул адамдын борбордук нерв системасына 
же дем алуу органдарына таасир этүүчү, ал тургай, анча-мынча өлчөмдө 
алардын зыянын тийгизген, бирок химиялык куралга кирбеген химиялык 
реактивдер жана алардын кошулмалары (мисалы, аммиак, хлор).

Радиоактивдүү заттар – иондоштуруучу нурларды бөлүп чыгаруучу 
заттар.

Ядролук куралдар – бул үзгүлтүксүз (бөлүнүүчү) ядролук заттарды 
көбөйтүүгө жөндөмдүү куралдар, бул чектелген колдонуу менен дагы, 
ири көлөмдөгү кыйроолорду алып келиши жана айлана-чөйрөгө жана 
мамлекеттерге орду толгус зыян келтиргенге чейин алып келиши мүмкүн.

Потенциалдуу уулуу химиялык зат – өндүрүштө, күнүмдүк пайда-
ланууда, ташууда, ошондой эле ички шарттарда адамдын ден соолугуна 
жана айлана-чөйрөгө терс таасирин тийгизе турган, өнөр жайлык жол 
менен өндүрүлгөн же табигый жол менен алынган жана Кыргыз Республи-
касынын Өкмөтүнүн 06.06.2003-жылдагы №329 токтому менен бекитил-
ген потенциалдуу уулуу химикаттарды мамлекеттик каттоонун тартибине 
ылайык милдеттүү түрдө мамлекеттик каттоодон өтүүгө тийиш болгон зат 
(кошулма).

Кыргыз Республикасынын аймагында өндүрүлгөн, экономикалык 
аракеттерде жана күнүмдүк турмушта колдонуу үчүн чет өлкөлөрдө 
сатылып алынган уулуу химиялык заттар мамлекеттик каттоодон өтүүгө 
тийиш. Мамлекеттик каттоо Кыргыз Республикасынын Оорулардын 
алдын алуу жана мамлекеттик санитардык-эпидемиологиялык көзөмөл 
департаментинин Потенциалдуу уулуу химиялык заттардын улуттук реги-
стри тарабынан жүргүзүлөт.

Химиялык курал – бул массалык кыргын салуучу курал, анын аракети 
уулуу заттардын уулдатуучу касиеттерине негизделет, жана аларды кол-
донуунун каражаттары: артиллериялык снаряддар, ракеталар, миналар, 
авиабомбалар, газометтор, газдарды баллондук учуруу тутумдары, куюу 
авиация шаймандары , граната, шашкалар.

1993-жылы 13-январда Парижде кабыл алынган Химиялык куралды 
иштеп чыгууга, өндүрүүгө, топтоого жана колдонууга тыюу салуу жана 
аларды жок кылуу жөнүндө конвенцияга ылайык «Химиялык куралдар» 
төмөнкүлөрдү билдирет:

а) улуу химикаттар жана алардын прекурсорлору, ушул Конвенция-
да тыюу салынбаган максаттарга арналган учурларды кошпогондо жана 
алардын түрлөрү жана өлчөмдөрү ушул максаттарга дал келген шартта, 

b) бул а) пунктчасында көрсөтүлгөн уулуу химикаттардын кодонуусу-
нан өлүмгө же башка зыян алып келүүгө атайын иштелип чыккан ок-дары-
лар жана шаймандар,

с) бул b) пунктчасында корсотулгон ок-дарыларды жана шаймандар-
ды түздөн түз колдонууга атайын иштелип чыккан ар кандай шаймандар. 

Биологиялык куралдар – бул адамдарга жана жаныбарларга жу-
гузуучу душмандын калкын, айыл чарба жаныбарларын, айыл чарба 
өсүмдүктөрүн массалык түрдө жок кылуу, тамак-аш жана суу булактарын 
булгоо, ошондой эле аскер техникасынын жана аскердик материалдар-
дын айрым түрлөрүн бузууга арналган патогендик микроорганизмдер же 
алардын споралары, вирустары, бактериялык уулары.

Биологиялык куралдар патогендүү микроорганизмдер жана алып 
жүрүүчү жаныбарларды жеткирүүчү ыкмаларды камтыйт. Бул массалык 
кыргын салуучу курал жана Башкы Ассамблеянын 1971-жылдын 16-де-
кабрындагы 2826 (XXVI) резолюциясы менен бекитилген Бактериология-
лык (биологиялык) жана токсиндик куралды иштеп чыгууга, өндүрүүгө 
жана сактоого тыюу салуу жана аларды жок кылуу жөнүндө конвенцияга 
ылайык тыюу салынган.

Биологиялык куралдардын зыян келтирүүчү таасири, биринчи 
кезекте, патогендик микроорганизмдердин (бактериялар, вирустар, рик-
кетсиялар, спирохеталар, козу карындар, жөнөкөйлөр) патогендик касиет-
терин жана алардын турмуштук активдүүлүгүнүн уулуу продуктуларын 
колдонууга негизделген.

Биологиялык куралдар ар кандай ок-дарылар түрүндө колдонулат, 
аны жабдуу үчүн бактериялардын жана вирустардын айрым түрлөрү кол-
донулуп, эпидемия түрүндө жугуштуу оорулар пайда болот. Ал адамдар-
ды, өсүмдүктөрдү жана жаныбарларды өлтүрүү үчүн, ошондой эле та-
мак-аш жана суу булактарын булгоо үчүн иштелип чыгат.

Биологиялык куралдардын түрлөрү душмандарга кол салуу үчүн 
курт-кумурскаларды колдонгон энтомологиялык куралдар жана расалык, 
этникалык, жыныстык же башка генетикалык белгилердин негизинде 
калкты тандап жеңүүгө арналган генетикалык курал.

3) Стратегиялык объекттерге карата
Стратегиялык объект болуп ээлик кылуу, (же) пайдалануу жана 

(же) тескөө Кыргыз Республикасынын улуттук коопсуздугунун абалына 
таасир тийгизген, коомдун туруктуу өнүгүшү үчүн социалдык-экономика-
лык мааниси бар мүлк саналат («Кыргыз Республикасынын стратегия-
лык объекти лери жөнүндө» Кыргыз Республикасынын 2008-жылдын 
18-апрелин деги №94 мыйзамынын 1-беренеси).

Стратегиялык объектилерге төмөнкүлөр кирет:
1) Кыргыз Республикасынын Куралдуу күчтөрү пайдаланган мүлк, 

анын ичинде аскердик техникалар жана жабдыктар; курал-жарак чыга-
руучу жана сыноочу ишканалар;

2) Кыргыз Республикасынын мамлекеттик органдары пайдаланган 
имараттар жана жайлар;

3) гидрометеорологиялык, экологиялык, санитардык-эпидемиоло-
гиялык, карантиндик кызматтар пайдаланган мүлк;

4) магистралдык темир жол тармактары;
5) магистралдык газ түтүктөрү;
6) улуттук электр тармагы;
7) «Токтогул гидроэлектрстанциялар каскадынын жана улуттук 

жогорку вольттуу электр берүү линиясынын өзгөчө статусу жөнүндө» 
Кыргыз Республикасынын мыйзамы менен жөнгө салынуучу Токтогул 
гидроэлектрстанциялар каскадын жана улуттук жогорку вольттуу электр 
берүү линиясын кошпогондо гидро- жана жылуулук электр станциялары;

8) бөлүштүрүүчү газ-, жылуулук- жана электр тармактары;
9) магистралдык байланыш линиялары;
10) улуттук телерадиоберүү корпорациясы;
11) телеберүүнүн жана радиоуктуруунун радиорелелик магистрал-

дарынын республикалык өндүрүштүк бирикмеси;
12) улуттук почта тармагы;
13) аэропорттор, анын ичинде эл аралык аэропорттор, ошондой эле 

аба кыймылын башкаруу тутумунун аэронавигациялык жабдыктары;
14) автовокзалдар, жалпы пайдалануудагы автомобиль жолдору;
15) жер казнасы, токой фонду, улуттук статуска ээ болгон токой чарба 

объектилери, коруктар, заказниктер, жаратылыш парктары, өзгөчө био-
сфералык аймактар;

16) суу комплексинин жана суу чарба курулмаларынын объектиле-
ри, анын ичинде мөңгүлөр, табигый көлдөр, суулар, гидротехникалык ку-

рулмалар, суу сактагычтардын коллекторлору, суу топтоочу жайлар жана 
суу сордуруу станциялары;

17) Кыргыз Республикасынын саламаттык сактоо уюмдарынын 
улуттук статуска ээ болгон объектилери;

18) кен-металлургия өндүрүшүнүн калдыктарын сактоочу жайлар;
19) радиоактивдүү материалдарды кайра иштетүүчү өнөр-жай иш-

каналары;
20) тарыхый-маданий мурастын объектилери.
Стратегиялык объектилердин тизмеси Кыргыз Республикасынын 

Кооп суздук Кеңешинин сунушу боюнча Кыргыз Республикасынын Өкмөтү-
нүн 2014-жылдын 17-февралындагы №99 токтому менен бекитилген.

4) этиятсыздыктан оор зыян келтирүү 
Кыргыз Республикасынын ЖКсынын колдонулган терминдердин 

мааниси деген №1 тиркемесине ылайык, оор зыян деп төмөнкүлөр таа-
нылат:

1) бир адамдын, ошого тете эки же андан көп адамдардын ден соо-
лугуна оор зыян келтирүү, анын ичинде массалык оорунун (эпидемия-
нын), оору жугузуунун, нурлануунун же уулануунун натыйжасында зыян 
келтирүү;

2) адамдын иммундук таңсыктык вирусун, же болбосо башка 
айыкпас инфекциялык ооруну адамга жуктуруу;

3) адамды узак убакытка (отуз күндөн ашык) эркиндигинен мыйзам-
сыз ажыратуу;

4) техногендик катастрофанын, экологиялык апааттын же өзгөчө эко-
логиялык кырдаалдын жаралышы;

5) ири же өзгөчө ири залалды келтирүү, анын ичинде эпизоотиянын 
же жаныбарлардын же болбосо өсүмдүктөрдүн массалык кырылуусунун 
кесепетинен;

6) күжүрмөн тапшырманы аткарууну үзгүлтүккө учуратуу.
Оор зыянга өзгөчө оор зыян – кишинин өлүмү, анын ичинде жабыр-

лануучунун өзүн өзү өлтүрүүсү, ошого тете эки же андан көп адамдын 
өлүмү да кирет.

Бул учурда, оор зыян күнөөнүн этиятсыз түрү менен пайда болот.
Эгерде террористтик акт байкабастыктан адамдын өлүмүнө алып кел - 

ген болсо, анда бул жосун 239-берененин 3-бөлүгүнүн 4-пункту менен жик - 
телип жана Кыргыз Республикасынын ЖКсынын 135-беренеси (этиятсыз-
дыктан киши өлтүрүү) боюнча кошумча квалификацияны талап кылбайт.

Жарылуу, өрттөө же ушул сыяктуу мүнөздөгү башка аракеттерди 
жасоо жолу менен, өч алуу же жеке кастык мамилелерден улам башка 
адамдардын өмүрүнө жана ден соолугуна кол салуу, жана бийлик 
органдарынын же эл аралык уюмдардын ишин туруксуздаштыруу 

максатын көздөбөсө же алардын чечимине таасир этпесе, анда бул ара-
кеттер Кыргыз Республикасынын ЖКнин 239-беренесинде каралган 
кылмыштын курамына кирбейт жана Кыргыз Республикасынын Жазык 
кодексинин Атайын бөлүгүнүн тиешелүү беренелери боюнча квалифика-
цияланат.

Эгерде террористтик актыны жасоодо, мыйзамсыз алынган же сак-
талган радиоактивдүү материалдар, ядролук, химиялык, биологиялык, 
бактериологиялык, уулуу же башка массалык кыргын салуучу куралдар, 
ошондой эле мыйзамсыз алынган, сакталган же өндүрүлгөн ок атуучу 
куралдар, ок-дарылар, жарылуучу заттар же жарылуучу түзүлүштөр кол-
донулган болсо, анда ал адамдын аракеттери Кыргыз Республикасы-
нын Жазык кодексинин 239-беренеси (Терроризм актысы) менен кошо 
Кыргыз Республикасынын Жазык кодексинин 253-беренеси (Куралды, 
ок-дарыларды мыйзамсыз жүгүртүү), Кыргыз Республикасынын Жазык 
кодексинин 254-беренеси (Куралды мыйзамсыз даярдоо), Кыргыз Респу-
бликасынын Жазык кодексинин 262-беренеси (Радиоактивдүү материал-
дарды мыйзамсыз колдонуу), Кыргыз Республикасынын Жазык кодекси-
нин 263-беренеси (Радиоактивдүү материалдарды уурдоо же опузалап 
алуу) же Кыргыз Республикасынын Жазык кодексинин 384-беренесинде 
(Массалык жок кылуу куралын өндүрүү, сатып алуу, өткөрүп берүү, топтоо, 
колдонуу же жайылтуу) көрсөтлүгөн кылмыштардын жыйындысы боюнча 
квалификацияланат.

Эгерде адам мамлекеттик же коомдук ишмерлердин же сот ади-
леттигин же алдын ала тергөө амалдарын жүргүзүп жаткан адамдын, 
укук коргоо органынын кызматкеринин өмүрүнө кол салса, жардырууну, 
өрттөөнү же ушул сыяктуу мүнөздөгү башка аракеттерди жасоо менен 
бийлик органдарынын же эл аралык уюмдардын иши же аларды кабыл 
алуу чечимине таасир этуу максатында жасалса, анда мындай аракеттер 
Кыргыз Республикасынын Жазык кодексинин 239-беренеси менен квали-
фикацияланууга жатат.

Мамлекеттик же коомдук ишмердин, сот адилеттигин жүзөгө 
ашырган адамдын, укук коргоо органынын кызматкеринин өмүрүнө кол 
салуу, көрсөтүлгөн жолдор менен жасалган болсо дагы, бирок мамлекет-
тик же саясий ишмердүүлүгүн токтотуу максатында же ушундай аракет-
тер үчүн өч алуу максатында жасалганда, Кыргыз Республикасынын Кыл-
мыш-жаза кодексинин 130-беренесинин 1-бөлүгүнүн 8-пункту боюнча 
(ошол адамдын кызматтык, кесиптик ишти жүзөгө ашыргандыгы же 
коомдук милдетин аткаргандыгы менен байланыштуу адамды же анын 
жакындарын өлтүрүү) квалификацияланууга жатат.

Терроризм актысы үчүн жазык жоопкерчилигинен бошотуу

Терроризм актысын даярдоого катышкан адам, эгерде ал бийлик 
органдарын өз убагында эскертүү менен же башка ыкмалар менен 
терроризм актысын болтурбоого көмөктөшсө, ушул беренеде каралган жазык 
жоопкерчилигинен бошотулат.

Терроризм актысын болтурбоого көмөктөшүү бул бийлик органда-
рына өз убагында эскертүү менен билдирилиши керек (эгерде алар тер-
рористтик актынын алдын алуу боюнча чараларды көрүүгө реалдуу мүм-
күнчүлүк алган учурда). Мындай эскертүүнүн формасы ар кандай болушу 
мүмкүн: жазуу жүзүндө, оозеки, байланыш каражаттарын пайдалануу 
менен, жеке өзү, башка адамдар аркылуу, ачык, жашыруун ж.б.

Терроризм актынын башка ыкма менен жүзөгө ашырылышын бол-
турбоо деген сөз, мисалы, шериктештерин нейтралдаштыруу, жарылуу 
жана өрттөө же ушул беренеде каралган башка аракеттердин алдын 
алууга багытталган адамдын өзүнүн активдүү аракети. 

Эскертүү жеке адамга дагы, адамдарднын тобундагы адамга дагы 
жайылтылат.

Жеке иш алып барган адам пассивдүү түрүндө (террористтик актыны 
даярдоону токтотуу) дагы, активдүү баш тартуу түрүндө (актыга даярдык 
көрүүдө өзүнүн аракеттеринин кесепеттерин жоюу) да бул кылмыш жасоо 
учун жоопкерчиликтен бошотулат.

Шериктештикте террористтик актыны даярдоодо шериктештердин 
биринин баш тартуусу (аткаруучудан башка) активдүү түрдө гана болушу 
мүмкүн. Терроризм актынын алдын алуу боюнча ийгиликсиз аракет 
болгон учурда, эгерде адам белгилүү бир жагдайда зарыл болгон бардык 
аракеттерди жасаган болсо, бирок ага көз каранды болбогон себептерден 
улам, терроризм актынын алдын алуу мүмкүн эмес (мисалы, жардыр-
гыч затты минадан тазалоодо сапердун туура эмес аракеттери) болгон 
шартта, ушул адамга карата жогорудагы эскертүү жайылтылат. Бул тыянак 
мыйзамдын терроризм актысын алдын алуу эмес, алдын алууга салым 
кошуу жөнүндө маанисинен келип чыгат.

Эгерде адам бир нече террористтик актыларды даярдоого же 
жасоого катышкан болсо, анда ал алдын алууга салым кошкон терроризм 
актылары үчүн гана жазык жоопкерчилигинен бошотулат.

Бул ченем белгилүү бир деңгээлде кылмыш жасоодон ыктыярдуу 
түрдө баш тартуу жөнүндө ченемди кайталайт (Жазык кодексинин 40-бе-
ренеси), бирок ошол эле учурда ага карама каршы келет. Эгерде адамдын 
аракеттери ыктыярдуу баш тартууга туш келсе, анда Жазык кодексинин 
жалпы бөлүгүнүн эрежеси катары Жазык кодексинин 40-беренеси колдо-
нулат, ага ылайык ал адам жазык жоопкерчилигине тартылбайт.

2.2. Террордук ишти каржылоо 
(Кыргыз Республикасынын ЖКсынын 240-беренеси)

Террордук ишти каржылоо – бул Кыргыз Республикасынын аймагын-
да же анын чегинен тышкары аймакта каржылоо үчүн террорчуну жана 
(же) террордук уюмду, же болбосо террордук ишти каржылоо, даярдоо же 
жасоо үчүн каражаттар толук же жарым-жартылай багышталган же пайдала-
на турган, ага ниеттенүү же сезип билүү менен түздөн-түз же кыйыр түрдө 
каражаттарды мыйзамсыз берүү, каржылык кызмат көрсөтүү же кандай гана 
болбосун усулдар же ыкмалар менен каражаттарды жыйноо болуп саналат.

Кыргыз Республикасынын «Терроризмге каршы аракеттенүү 
жөнүндө» 2006-жылдын 8-ноябрындагы № 178 мыйзамынын 1-берене-
сине ылайык (2018-жылдын 6-августунда редакцияланган) террористтик 
иш – террористтик максаттарда террористтик мүнөздөгү кылмыштардын 
бирин жасоого же төмөндө көрсөтүлгөн атайылап жасалган жосундардын 
кайсынысын болсун жасоого багытталган иш, ошого тете ушундай жосун-
дарды жасайм деп коркутуу:

учуп бараткан аба кемесин, деңиз кемесин жана стационардык 
платформаны мыйзамсыз басып алуу же зомбулукту колдонуу же зомбу-
лукту колдоном деп коркутуу же болбосо коркутуунун кандай болбосун 
башка формасынын жолу менен ошол кеменин бортунда болгон кандай 
болбосун адам тарабынан жасалган алардын үстүнөн болгон контролду 
мыйзамсыз жүзөгө ашыруу;

аба же деңиз кемесин өлүмгө же дененин олуттуу жаракатына, же 
материалдык зыянга алып келиши мүмкүн болгондой мыйзамсыз пайда-
лануу;

эгерде мындай акт ошондой кеменин же стационардык платфор-
манын коопсуздугуна коркунуч келтириши мүмкүн болсо, же болбосо 
ошондой кеменин кыйроосуна же анын жүгүнүн же болбосо стационар-
дык платформасынын бузулушуна алып келиши мүмкүн болсо, аба же 
деңиз кемесинин бортундагы же болбосо стационардык платформадагы 
адамга карата зомбулук актысын жасоо;

эксплуатациялоодо болгон аба же деңиз кемесин же болбосо ста-
ционардык платформаны кыйратуу, же аларды керектен чыгарган же 
алардын коопсуздугуна коркунуч келтириши мүмкүн болгондой бузулуу 
келтирүү;

эгерде мындай аракет учуп баратканда аба кемелеринин коопсузду-
гуна же деңиз кемесинин коопсуз сүзүшүнө коркунуч келтириши мүмкүн 
болсо, аэронавигациялык жабдууну же деңиз навигациялык жабдууну 
кыйратуу же аларга олуттуу бузулуу келтирүү, же аларды эксплуатациялоо-
го олуттуу тоскоолдук түзүү, же аларды эксплуатациялоого кийлигишүү;

мындай кемени же стационардык платформаны кыйратышы же 
ага жана анын жүгүнө бузулуу келтириши, же мындай кемени же стаци-
онардык платформаны керектен чыгарышы мүмкүн болгон, же болбосо 
ушул кеменин же стационардык платформанын коопсуздугуна коркунуч 
келтириши мүмкүн болгон түзүлмөлөрдү же заттарды эксплуатациялоодо 
болгон аба же деңиз кемесине, же болбосо стационардык платформага 
кандай болбосун усул жана ыкма менен жайгаштыруу же жайгаштыруу 
максаттарында аракет жасоо;

кемеге (динамикалык калкып туруу принциби бар кемени, суу 
астындагы аппараттарды же кандай болбосун сүзүүчү каражаттарды кошо 
алганда, деңиз түбүнө туруктуу бекитилбеген кандай болбосун типтеги 
кемеге) же стационардык платформага, же болбосо аларга каршы кан-
дайдыр бир жардыргыч затты, радиоактивдүү же ядролук материалды, 
биологиялык, химиялык жана ядролук курал-жаракты мыйзамсыз пай-
далануу, же болбосо аларды өлүмгө же дененин олуттуу жаракатына, же 
материалдык зыянга алып келиши мүмкүн болгондой ушул кемеден же 
стационардык платформадан ыргытуу;

кемеден (динамикалык калкып туруу принциби бар кемени, суу 
астындагы аппараттарды же кандай болбосун сүзүүчү каражаттарды кошо 
алганда, деңиз түбүнө туруктуу бекитилбеген кандай болбосун типтеги 
кемеден) же стационардык платформадан нефтини, суюлтулган жара-
тылыш газын жана башка кооптуу же зыяндуу затты өлүмгө же дененин 
олуттуу жаракатына, же материалдык зыянга алып келген же алып келиши 
мүмкүн болгон санда же концентрацияда ыргытуу;

аэропортто болгон жана эл аралык жарандык авиацияны тейлөөчү 
жактарга карата өлүмгө алып келген же алып келиши же адамдын ден 
соолугуна оор залал келтириши же болбосо эл аралык жарандык авиа-
цияны тейлөөчү аэропорттун жабдууларынын жана курулмаларынын же 
аэропортто жайгашкан жана эксплуатациялоодо турбаган аба кемесинин 
кыйрашына же олуттуу бузулуусуна же болбосо, эгерде мындай акт ал аэ-
ропорттогу коопсуздукка коркунуч туудурса же туудурушу мүмкүн болсо 
аэропорттогу кызматтардын ишин бузушу мүмкүн болгон зомбулук акты-
ларын мыйзамсыз жасоо;

эл аралык коргоодон пайдаланган адамды же аны менен чогуу 
жашаган үй-бүлө мүчөлөрүн өлтүрүү, уурдоо же анын инсанына же эр-
киндигине каршы башка кол салуу, же болбосо эл аралык коргоодон 
пайдаланган адамдын расмий жайына, турак жайына же транспорт кара-
жаттарына, анын инсанына же эркиндигине коркунуч туудурушу мүмкүн 
болгон зомбулук кол салуу;

компетенттүү органдардын уруксатысыз кандай болбосун адамдын 
өлүмүнө алып келген же алып келиши же анын денесине оор жаракат 

келтириши, же мүлккө же айлана-чөйрөгө олуттуу зыян келтириши 
мүмкүн болгон ядролук материалды алуу, ээ болуу, пайдалануу, өткөрүп 
берүү, видеоөзгөртүү, жок кылуу же чачуу;

уурдоо, карактоо же алдоо жолу менен ядролук материалды тартып 
алуу, ээлеп алуу же алуу же болбосо зомбулукту колдоном деп корку-
туу менен же коркутуунун кандайдыр бир башка формасынын жардамы 
менен ядролук материалды берүү тууралуу талап кылуу, ошого тете эле 
кимге болбосун өлүм же олуттуу жаракат алып келүү, же мүлккө же айла-
на-чөйрөгө олуттуу зыян келтирүү, же болбосо террористтик максаттарда 
ядролук материалды пайдаланам деп коркутуу;

компетенттүү органдардын уруксатысыз ядролук материалды 
Кыргыз Республикасына же андан ташуу, жөнөтүү же которуу;

ядролук түзүлүшкө каршы багытталган мыйзамсыз аракетти, же нур-
лануунун же радиоактивдүү заттын чыгышынын натыйжасында кандай 
болбосун адамга өлүм же олуттуу жаракат алып келиши, же менчик-
ке же айлана-чөйрөгө олуттуу зыян келтириши мүмкүн болгон ядролук 
түзүлүштү эксплуатациялоого кийлигишүү боюнча аракетти жасоо;

кеменин (динамикалык калкып туруу принциби бар кемени, суу 
астындагы аппараттарды же кандай болбосун сүзүүчү каражаттарды кошо 
алганда, деңиз түбүнө туруктуу бекитилбеген кандай болбосун типтеги 
кеменин) бортунда мыйзамсыз ташуу:

- кандайдыр бир жардыргыч затты же радиоактивдүү материалды;
- ал биологиялык, химиялык жана ядролук курал-жарак болуп сана-

лаарын аңдап-билүү менен кандай болбосун биологиялык, химиялык же 
ядролук курал-жаракты;

- ядролук жардыруу менен байланышкан иште же МАГАТЭ менен 
толук камтуу кепилдиктери жөнүндө макулдашууга ылайык кепилдик-
терде камтылбаган башка ядролук иште пайдалануу максатында кандай 
болбосун баштапкы материалды, атайын бөлүнүп ажыроочу материалды 
же жабдууну, же болбосо бөлүнүп ажыроочу материалды иштетүү, пай-
далануу же өндүрүү үчүн атайын арналган же даярдалган материалды;

- биологиялык, химиялык жана ядролук курал-жаракты долбоорлоо-
го, өндүрүп чыгарууга же жеткирүүгө олуттуу салым кошо турган кандай 
болбосун жабдууну, материалды же программалык камсыз кылууну же 
болбосо тийиштүү технологияны;

террористтик ишти жасаган адамга мындай адамдын жазык куу-
гунтугунан качууга көмөк көрсөтүү максатында кеменин (динамикалык 
калкып туруу принциби бар кемени, суу астындагы аппараттарды же 
кандай болбосун сүзүүчү каражаттарды кошо алганда, деңиз түбүнө ту-
руктуу бекитилбеген кандай болбосун типтеги кеменин) бортунда мый-
замсыз жана билип туруп ташуу;

мындай кыйроо ири экономикалык зыян алып келгенде же келтири-
ши мүмкүн болгондо, коомдук пайдалануудагы жайлардын, мамлекеттик 
же өкмөттүк объекттин (стратегиялык объекттер), коомдук транспорт си-
стемасынын объектисинин же инфраструктура объектисинин чектеринде 
террористтик максаттарда же болбосо өлүмгө дуушар кылуу, же денеге 
оор жаракат келтирүү, мындай жайларды, объектти же системаны олуттуу 
кыйроого учуратуу максаттарында, жарылуучу же башка түзүлүштү мый-
замсыз жеткирүү, жайгаштыруу, аракетке келтирүү;

адамды барымтага алынган адам катарында колго түшүрүү же 
кармоо;

куралдуу чыр-чатак кырдаалында аскердик аракеттерге активдүү ка-
тышпаган кандай болбосун жаранга же башка адамга өлүм алып келүү 
максатында же анын денесине оор жаракат келтирүү максатында, же 
болбосо олуттуу мүлктүк (экономикалык) зыянга же башка коомдук кор-
кунучтуу оор кесепеттерге алып келүүчү мүлктү жана башка материал-
дык объекттерди бузуу (зыянга учуратуу) максатында, же адамдардын 
өлүмүнө, адамдын ден соолугуна же белгисиз адамдардын чөйрөсүнүн 
мүлкүнө зыян келтирүүчү коркунучун түзүүчү башка кандай болбосун 
жосунду жасоо;

Кыргыз Республикасынын мыйзамдарына, ошондой эле мыйзамда 
белгиленген тартипте күчүнө кирген, Кыргыз Республикасы катышуучусу 
болуп саналган эл аралык келишимдерге ылайык террористтик түшүнүккө 
жаткан башка жосундарды жасоо.

Кылмыштын курамы Эскертүүлөр

Кылмыштын категориясы – оор 
кылмыш.

III категориядагы эркиндигинен 
ажыратуу жазасы каралган 

Кылмыштын объективдүү жагы 
төмөнкү аракеттердин бирин 
жүзөгө ашыруудан турат:

• акча каражаттарын 
мыйзамсыз берүү менен,

• каржылык кызматтарды 
көрсөтүү,

• каражаттарды жыйноо.
Финансылык кызмат – бул 
террористтик кылмышты даярдаган 
же жасаган адамдарга таандык.

Акча каражаттарын берүү же 
чогултуу ыкмасы ар кандай болушу 
мүмкүн, акча каражаттарын 
берүү, акча каражаттарын 
учурдагы эсепке которуу (нак 
эмес), мүлктү же мүлккө укукту, 
мүлктүк артыкчылыктарды берүү.
Террористтик ишке каражат 
ар бир жолу, ар кандай ыкмалар 
аркылуу берүү мыйзамсыз болуп 
эсептелинет.

акча каражаттарын же террористтик 
уюмдун көзөмөлүндөгү акча 
каражаттарын алуу же сактоо, 
же мындай каражаттар менен 
операцияларды (бүтүмдөрдү) 
жүзөгө ашыруу, же мындай 
каражаттарды башкаруу саналат.
Кыргыз Республикасынын 
2018-жылдын 6-августундагы 
«Террористтик ишти каржылоого 
жана кылмыштуу кирешелерди 
легалдаштырууга (адалдоого) 
каршы аракеттенүү жөнүндө» 
мыйзамынын 1-беренесинин 
20-пунктуна ылайык (2020-жылдын 
21-августунда редакцияланган) 
каражаттар төмөнкү активдердин 
бирин билдирет:
а) акча каражаттары жана ар кандай 
финансылык активдер;
б) экономикалык ресурстар, 
анын ичинде нефть жана башка 
жаратылыш ресурстары;
в) сатып алуу ыкмасына 
карабастан мүлктүн ар кандай түрү 
(материалдык же материалдык 
эмес, кыймылдуу же кыймылсыз);
г) жогоруда көрсөтүлгөн мүлккө же 
активдерге укук же үлүш берүүчү, 
ар кандай формадагы, анын 
ичинде электрондук же санариптик 
формадагы укуктук документтер же 
өбөлгөлөр;
д) банктык кредиттер банк 
ишинин жана каржылоонун ислам 
принциптерине ылайык алынуучу/
берилүүчү акча каражаттары 
жана (же) башка мүлк, акча 
жана эсептешүү чектери, почта 
которуулары, акциялар, баалуу 
кагаздар, облигациялар, банктык 
траттар же аккредитивдер жана 
мындай каражаттардан же 

активдерден алынуучу же алар 
өндүрүүчү ар кандай пайыздар, 
дивиденддер жана киреше.
Жогорудагы аракеттер жасалган 
учурдан тартып кылмыш аяктаган 
деп эсептелет, б.а. формалдуу 
курамга ээ.

Субъективдуу жагы түздөн түз же 
кыйыр ниет түрүндөгү атайылап 
жасоо формасы менен мүнөздөлөт.
Кылмыштын максаты жана мотиви 
кылмыштын милдеттүү белгилери 
болуп саналбайт жана кылмыштын 
квалификациясына таасир этпейт.

Адам террористти жана 
(же) террористтик уюмду 
каржылоого, же Кыргыз 
Республикасынын аймагында же 
анын чегинен тышкары жерлерде 
террористтик ишти каржылоого, 
даярдоого же жасоого каражат 
толугу менен же жарым-
жартылай жумшалаарын же 
колдонула тургандыгын ойлойт 
же түшүнөт.

Субъект – жалпы, он алты жаштагы 
акыл-эси  жайындагы адам.

Квалификациялык белгиси

Алдын ала сүйлөшүү боюнча 
адамдардын тобу тарабынан жасоо;

Кылмыштын категориясы – оор 
кылмыш

Эгерде кылмышка мурда 
биргелешип кылмыш жасоо 
жөнүндө макулдашкан адамдар 
катышкан болсо, кылмыш адамдар 
тобу тарабынан алдын ала бүтүм 
боюнча жасалган деп табылат.
Макулдашуу кылмыш жасалганга 
чейин, кылмыштын объективдүү 
тарабы ишке ашырыла электе 
болгон болсо, алдын ала болуп 
эсептелет.

IV категориядагы эркиндигинен 
ажыратуу жазасы каралган.

2.3. Террордук ишке көмөктөшүү 
(Кыргыз Республикасынын ЖКсынын 241-беренеси)

Ушул Кодекстин 239, 240, 244, 248, 312, 387-беренелеринде каралган 
кылмыштарды жасоого адамды тартуу же террордук уюмдун ишине каты-
шууга адамды көндүрүү же аталган кылмыштардын жок дегенде бирин жасоо 
максатында адамды куралдандыруу, окутуу, же болбосо даярдоо

Кылмыштын курамы Эскертүүлөр

Кылмыштын категориясы – оор 
кылмыш.

III категориядагы эркиндигинен 
ажыратуу жазасы каралган.

Объективдүү жагы бир нече 
альтернативдүү көз карандысыз 
төмөнкү аракеттерди жасоону 
билдирет:

• ЖКнын 239, 240, 244, 248, 312, 
387-беренелеринде каралган 
кылмыштарды жасоого 
адамды тартуу,

• террордук уюмдун ишине 
катышууга адамды көндүрүү,

• жогоруда аталган 
кылмыштардын жок дегенде 
бирин жасоо максатында 
адамды куралдандыруу,

• ушул кылмыштардын жок 
дегенде бирин жасоо 
максатында адамдарды 
окутуу,

• ушул кылмыштардын жок 
дегенде бирин жасоо 
максатында адамдарды 
даярдоо.

Жогорудагы аракеттер жасалган 
учурдан тартып кылмыш аяктаган 
деп эсептелет, б.а. формалдуу 
курамга ээ.

ЖКнын 239, 240, 244, 248, 312, 
387-беренелеринде каралган 
террористтик кылмыштардын 
жок дегенде бирин жасоого 
адамды тартуунун башка 
ыкмасы деп кененирээк 
мүнөздөгү аракеттерди түшүнүү 
керек, мисалы, келечектеги 
террористтик ишмердүүлүккө 
жаш муундарды окутуу жана 
тарбиялоо, алардын жөндөмдөрүн 
өрчүтүү, бойго жеткен 
террорчуларды туурап, алардан 
үлгү алуу, туугандарын ушул 
максатка көндүрүү ж.б. 
ЖКнын 239, 240, 244, 248, 312, 
387-беренелеринде каралган 
террористтик кылмыштардын 
жок дегенде бирин жасоого 
адамды көндүрүү деп адамдын 
кылмышка катышууга каалоосун, 
чечкиндүүлүгүн, мотивациясын 
ойготууга багытталган жигердүү 
аракеттерди жана жок дегенде 
бир жолу кандайдыр бир даярдык 
аракеттерин жасоону билдирет. 
Көндүрүү ыкмасы ар кандай болушу 
мүмкүн, мисалы, ишендирүү, диний 
биримдикке, улуттук биримдикке 
жана тилектештикке, 

патриоттук сезимге чакыруу, 
мүлктүк кызыкчылыктарды 
туудуруу, алдамчылык, коркутуу, 
мажбурлоо, психикалык таасир 
кылуу ж.б.
Кылмыш шыкактоонун 
(тукуруунун) атайын түрү болуп 
эсептелинет, террористтик ишке 
көмөктөшүү менен байланышкан 
аракеттерге катышууга макул 
болгон адамдын макулдугун 
алган учурдан тартып жана жок 
дегенде даярдоо аракеттеринин 
айрымдарын иш жүзүндө 
башталганда бул кылмыш 
аяктаган болуп эсептелинет. 
Эгерде адам террористтик ишке 
көмөктөшүүдөн баш тартса, 
көмөктөшүүгө чакырган же 
түрткөн адамдын аракети 
каралып жаткан кылмышка 
аракеттенүү деп таанылышы 
керек.
Куралдануу деп курал жөнүндө 
мыйзамда каралган курал-
жарактын түрлөрү менен курал-
жарактын бардык түрлөрү ок-
дарылар, жардыргыч заттар же 
жарылуучу түзүлүштөр, массалык 
кыргын салуучу куралдар менен 
камсыз кылууну түшүнүү керек.
Окутуу деп адамга белгилүү 
болгон билимдерди, көндүмдөрдү, 
ыкмаларды, тактикаларды, 
мындай кылмыштарды жасоонун 
методикаларын үйрөтүү, дене 
тарбия, өрткө каршы машыгууну 
түшүндүрөт.
Террористтик кылмыштардын 
жок дегенде бирөөсүн жасоого 
даярдоо деп, мисалы, идеологиялык 
иштетүү, террористтик ишти 
жүзөгө ашыруу пландарын жана

конспирация эрежелерин иштеп 
чыгуу, курал-жарак сатып алуу, 
өндүрүү жана документтерди 
жасалмалоо, материалдык базаны 
жана транспорт уюштуруу ж.б

Субъективдуу жагы – тикелей ниет 
менен мүнөздөлөт.
Милдеттүү түрдө атайын 
максат болууга тийиш – Кыргыз 
Республикасынын ЖКсынын 239, 
240, 244, 248, 312, 387-беренелерин-
де көрсөтүлгөн кылмыштардын жок 
дегенде бирөөсүнүн жасалышын 
камсыз кылуу.

Субъект террористтик ишти 
көмөктөшүүгө байланыштуу 
Мыйзамда көрсөтүлгөн 
аракеттерди жасап 
жаткандыгын түшүнөт жана 
ушул аракеттердин бирин 
жасоону каалайт.

Субъект – жалпы, он алты жаштагы 
акыл-эси  жайындагы адам.

Террордук ишке көмөктөшүү үчүн жазык жоопкерчилигинен 
бошотуу

Эгерде адам өз убагында бийлик органдарына эскертүү менен 
же башка ыкма менен ушул беренеде көрсөтүлгөн кылмыштарды 
болтурбоого, же болбосо ага бөгөт коюуга көмөктөшсө, ал ушул 
беренеде каралган жосуну үчүн жазык жоопкерчилигинен бошотулат.

Ушул беренеге ылайык кылмыш жасаган адам, эгерде ал кандайдыр 
бир формада, бийлик органдарына өз убагында кайрылуу жолу менен 
же кылмыштын алдын алууда салым кошсо, кылмыш жасагандыгы үчүн 
жазык жоопкерчилигинен бошотулат.

Кылмыш жөнүндө кабарлоонун өз убагында берилиши тийиштүү 
органдардын террористтик аракеттердин, анын ичинен жарылуу, өрттөө, 
адамдын өлүмү жана башка коркунучтуу кесепеттерин ж.б. алдын алуу 
мүмкүнчүлүгүнө ээ экендигин болжолдойт.

Кылмыштын алдын алуу же алдын алууга багытталган кандайдыр 
бир конкреттүү аракеттерди жасоо деп, мисалы, барымтага алынган 
адамдарды бошотууга көмөктөшүү, террористтерди алардын аракет-
терин токтотууга көндүрүү, аларды куралсыздандыруу, мамлекеттин 
же коомдук ишмердин, чет мамлекеттин, эл аралык уюмдун өкүлүнүн 
өмүрүнө кол салуудан баш тартуу ж.б. таанылышы мүмкүн.

2.4. Террордук ишти жүзөгө ашырууга ачык чакырыктар 
(Кыргыз Республикасынын ЖКсынын 242-беренеси)

Террордук ишти жүзөгө ашырууга ачык чакырыктар же 
терроризмди ачык актоо

Кылмыштын курамы Эскертүүлөр

Кылмыштын категориясы – анча 
оор эмес кылмыш.

II категориядагы эркиндигинен 
ажыратуу жазасы каралган.

Объективдүү жагы бир нече 
альтернативдүү көзкарандысыз 
төмөндөгү аракеттерди жасоодон 
турат:

• террордук ишти жүзөгө 
ашырууга ачык чакыруу,

• терроризмди ачык актоо.
Кылмыш формалдуу курамга ээ:
• башка жарандардын 

террористтик ишти жүзөгө 
ашырышын түрткү болгон-
болбогондугуна карабастан, 
жок дегенде бир жолу 
коомдук кайрылуу болгон 
учурдан тартып террордук 
ишти жүзөгө ашырууга ачык 
чакырыктар аяктаган кылмыш 
деп эсептелет,

• качан адам терроризмдин 
идеологиясын жана 
практикасын актап эл 
алдында сүйлөгөндөн 
баштап терроризмди ачык 
актоо аяктаган кылмыш деп 
эсептелинет.

Ачык чакырыктар деп 
адамдардын аң-сезимине жана 
эркине террористтик иштерди 
жасоого таасир тийгизүүнү  
түшүнүү керек. Таасирдин 
формасы ар кандай болушу 
мүмкүн: оозеки, жазуу, аудио жана 
видео жазуулар, плакаттар, 
транспаранттар ж.б., бирок ар 
дайым ачык, б.а. кайрылуулардагы 
маалыматты белгилүү бир 
адамдар (топ, калың эл) угушу, 
көрүшү, окушу, кабыл алышы керек.
Террордук ишке көмөктөшүүдөн 
айырмаланып ачык 
чакырырыктарда конкреттүү, 
практикалык багыт 
көрсөтүлбөйт, белгилүү бир 
адамды же адамдардын тобун 
кандайдыр бир кылмышка же 
террористтик мүнөздөгү 
кылмышка барууга көндүрүү 
каралган эмес.
Терроризмди ачык актоо бул 
терроризмдин идеологиясын жана 
практикасын туура, колдоого 
жана тууроого муктаж деп 
тааныган коомдук билдирүү.

Терроризмдин идеологиясы жана 
практикасы – бул мамлекеттик 
бийлик органдары, жергиликтүү 
бийлик органдары же эл аралык 
уюмдар тарабынан чечимдерди 
кабыл алууга таасир этүүгө 
багытталган калкты коркутуу 
жана (же) мыйзамсыз күч 
колдонуунун башка түрлөрү 
менен байланышкан зомбулуктун 
идеологиясын жана практикасын 
билдирет.
Мындай аракеттер түз жана 
жабык түрдө да чагылдырылышы 
мүмкүн, мисалы, саясий, 
социалдык, диний, улутчулдук 
мүнөздөгү негиздер менен идеялык 
жактан терроризмге жол берүү 
жана аны актоо, террористтер 
колдоого, тууроого жана 
урматтоого татыктуу жакшы 
каармандар түрүндө көрсөтүлгөн 
адабий чыгармалар, тасмалар 
жана башкалар.

Субъективдуу жагы тикелей ниет 
менен мүнөздөлөт.

Субъект анын эл алдында 
террордук иштерге чакырып 
жаткандыгын же терроризмди 
актап жаткандыгын билет жана 
аны каалайт.

Субъект – жалпы, он алты жаштагы 
акыл-эси жайындагы адам.

Квалифициялык белгиси

Жалпыга маалымдоо 
каражаттарын же Интернет 
тарамдарын колдонуу менен 
террордук ишти жүзөгө ашырууга 
ачык чакырыктар же терроризмди 
ачык актоо.

Кыргыз Республикасынын 
«Массалык маалымат 
каражаттары жөнүндө» 1992-
жылдын 2-июлундагы No 938-XII 
Мыйзамынын 1-беренесине ылайык 
(2018-жылдын 22-майындагы 
редакциясында) мамлекеттик

органдар, маалымат 
агентстволору, саясий, коомдук 
жана башка уюмдар, жеке 
адамдар тарабынан чыгарылуучу 
газеталар, журналдар, аларга 
тиркемелер, альманахтар, 
китептер, бюллетендер, 
калкка таратууга арналган, 
туруктуу аталышы бар бир 
жолку басылмалар, ошондой 
эле телерадиоканалдар, кино 
жана көрсөтмө студиялар, 
мамлекеттик органдар, 
маалымат агентстволору, саясий, 
коомдук жана башка уюмдар жеке 
адамдар тарабынан чыгарылуучу 
уктурма жана көрсөтмө 
жазылмалар менен программалар 
массалык маалымат 
каражаттарына таандык.
Бул кылмышты жасоонун 
жолдорунун бири – ар кандай 
сайттарга, блогдорго, 
форумдарга, интернет 
баракчаларына жарыялоо, 
электрондук почталарга 
жиберүү ж.б. ушул сыяктуу ыкма 
аркылуу Интернеттеги коомдук 
кайрылуулар жана актоолор.

Кылмыштын категориясы – оор 
кылмыш

III категориядагы эркиндигинен 
ажыратуу жазасы каралган.
Белгилүү бир кызматтарды 
ээлөө же белгилүү бир иш менен 
алектенүү укугунан үч жылга 
чейин ажыратуу же ансыз 
кошумча жаза катары дагы 
белгилениши мүмкүн.

2.5. Барымтага алуу 
(Кыргыз Республикасынын ЖКсынын 244-беренеси)

Мамлекетти, эл аралык уюмду, юридикалык же жеке жакты 
(адамдардын тобун) кандайдыр бир аракетти жасоого же кандайдыр 
бир аракетти жасабоого мажбурлоо максатында барымтадагы 
адамды бошотуунун түздөн түз же кыйыр шарты катары жасалган 
адамды барымтага алуу же кармоо.

Кылмыштын курамы Эскертүүлөр

Кылмыштын категориясы – оор 
кылмыш.

III категориядагы эркиндигинен 
ажыратуу жазасы каралган.

Кошумча объект – жарандардын 
өмүрү жана ден соолугу болушу 
мүмкүн.

Объективдүү жагы бир нече 
альтернативдүү көз карандысыз 
төмөндөгү аракеттерди жасоо 
менен мүнөздөлөт:

• барымтага алуу,
• барымтага кармоо.

Барымтага алынган адам 
(заложник) – мамлекетти, эл аралык 
уюмду, юридикалык же жеке жакты 
(адамдардын тобун) кандайдыр бир 
аракетти жасоого же кандайдыр 
бир аракетти жасабоого мажбурлоо 
максатында барымтага алынган 
жана (же) кармалып жаткан адам.
Барымтага алуу – бул мыйзамсыз 
же зомбулук менен, ачык же 
жашыруун түрдө, алдоо жолу 
менен жок дегенде бир адамдын 
эркиндигин чектөөнү билдирет, 
мисалы, адамды алдоо жолу менен 
барымтага алган жерге жеткирүү, 
өмүргө же ден соолукка коркунуч 
келтирген күч же зомбулукту

Талаптардын мүнөзү мыйзамдуу 
же мыйзамсыз болушу мүмкүн, 
квалификацияга эч кандай 
мааниге ээ эмес. Барымтага алуу 
же аны кармоо учурунда адам 
өлтүрүү же денеге оор залал 
келтирүү коркутуусу өзүнчө 
квалификацияны талап кылбайт.
Барымтага алуу аракети 
аягына чыпай калса, кылмышка 
аракеттенүү деп табылат.

колдонуу менен же ансыз, же 
кандайдыр бир зомбулук көрсөтөм 
деп коркутуу менен барымтага алуу.
Барымтага кармоо – адамдын 
кыймылына, эркиндигине күч 
менен тоскоолдук кылуу, барымтага 
алынган адамга бийликтин өкүлүнө 
тоскоол кылуу, чыга албаган өз 
алдынча бөлмөдө кармоо дегенди 
билдирет.
Объективдүү тараптын милдеттүү 
элементи болуп күнөөлүү адамдар 
тарабынан саясий, улутчулдук, 
диний, кылмыштуу жана башка 
мүнөздөгү талаптарды коюусу 
саналат, мисалы, соттолгон адамды 
эркинен ажыратуу жайларынан 
бошотуу, акча, курал-жарак, 
транспорт менен камсыз кылуу, 
келген өлкөдөн чыгып кетүү же 
кандайдыр бир аракеттерди 
жасоодон алыс болуу.
Барымтага алуу формалдуу 
курамы бар уланган кылмыш болуп 
саналат, ал кармалган учурдан 
тартып, жабырлануучу чындыгында 
эркиндигинен ажыратылган 
учурдан тартып аяктаган деп 
таанылат,   эгерде адам башка 
адамдар тарабынан барымтага 
алынган адамды кармаган болсо, 
анда кармоонун узактыгына 
карабастан ал кармагандан тартып, 
кылмыш аяктаган болот.

Субъективдүү жагы тикелей ниет 
менен мүнөздөлөт.
Субъективдүү тараптын милдеттүү 
белгиси мамлекетти, эл аралык 
уюмду, юридикалык же жеке жакты 
(адамдардын тобун) кандайдыр бир 
аракеттерди жасоого же жасоодон 
баш тартууга мажбурлоо максаты 
болуу зарыл.

Кылмышкер барымтадан бошотуу 
шарты катары мамлекетти, 
уюмду же жаранды кандайдыр бир 
аракеттерди жасоо же жасоодон 
баш тартуу максатында адамды 
барымтага алып жаткандыгын 
же кармап тургандыгын түшүнөт 
жана ошону каалайт.

Субъект – жалпы, он төрт жаштагы 
акыл-эси жайындагы адам.

Квалифициялык белгилери

Кылмыштын категориясы – оор 
кылмыш.

IV категориядагы айып менен 
IV категориядагы эркиндигинен 
ажыратуу жазалары каралган

1) алдын ала сүйлөшүү боюнча 
адамдардын тобу тарабынан;

Эгерде мурда биргелешип кылмыш 
жасоо жөнүндө макулдашкан 
адамдар кылмышка катышкан 
болсо, кылмыш адамдар тобу 
тарабынан жасалган деп 
табылат.
Кылмыш жасалганга чейин, 
кылмыштын объективдүү тарабы 
ишке ашырыла электе сүйлөшүү 
болгон болсо, алдын ала сүйлөшүү 
болуп эсептелет.

2) өмүргө жана ден соолукка 
коркунуч келтирген зомбулукту 
колдоном деп коркутуу менен;

Ден соолукка коркунуч келтирген  
зомбулуктун квалификациялык 
белгиси ден соолукка жеңил зыян 
келтирүү (Жоруктар жөнүндө 
кодексинин 66-беренеси), ден 
соолукка анча оор эмес зыян 
келтирүү (Жазык кодексинин 
139-беренеси), Ден соолукка оор 
зыян келтирүү (Жазык кодексинин 
138-беренеси) Уруп-согуп кыйноо 
(Жазык кодексинин 144-беренеси)

3) куралды же курал катары 
колдонулуучу башка предметтерди 
колдонуу менен;

Куралды же курал катары 
колдонулуучу башка 
предметтерди колдонуунун 
квалификациялык өзгөчөлүгү 
«Курал жөнүндө» мыйзамда 
көрсөтүлгөн жана ушул мыйзамда 
аталбаган ар кандай куралды 
билдирет, ал эми предмет

ылайыкталып алынган же алдын 
ала алынып келинген ар кандай 
предмет болушу мүмкүн.

4) эки же андан көп адамга карата; Эки же андан көп адамды 
барымтага алуу жана/же кармоо.

5) билип туруп жашы жетелекке 
карата;

Күнөөлүү билип туруп жашы 
жетелекти же кош бойлуу 
аялды барымтага алуу деген 
квалификациялык белгиси качан 
күнөөлүү барымтага алынган 
адамдын жашы 18 жашка толо 
электигин же барымтага алынган 
аял, анын мөөнөтүнө карабастан, 
кош бойлуу экендигин ишенимдүү 
билгенде колдонулат.
Барымтага алуу учурунда 
кылмышкер кош бойлуулук 
жөнүндө аялдан же жашы 
жетелек экендигин жашы 
жетелек баланын өзүнөн же 
башка булактан билиши мүмкүн.

6) күнөөлүү билип туруп кош бойлуу 
аялга карата;

7) пайда көздөө менен же жалдануу 
менен;

Барымтага алуу жана/же 
барымтада кармоо кылмышты 
аткаруучунун материалдык же 
башка сый-акыларды алгандыгына 
байланыштуу.
Бул кылмышты акы үчүн 
уюштурган, аны жасоого 
шыкактаган же мындай 
кылмышты жасоого көмөктөшкөн 
адамдар Жазык кодексинин 
43-беренесинин тиешелүү бөлүгү 
жана Жазык кодексинин тиешелүү 
беренеси боюнча жооп беришет.

Этиятсыздыктан оор зыян келтирген жосундар, өзгөчө 
квалификациялык белгиси

Кылмыштын категориясы – өзгөчө 
оор кылмыш.

V категориядагы айып менен V 
категориядагы эркиндигинен 
ажыратуу жазалары каралган.

Этиятсыздыктан оор зыян келтирүү
Оор зыян деп төмөнкүлөр таанылат:
1) бир адамдын, ошого тете эки 
же андан көп адамдардын ден 
соолугуна оор зыян келтирүү, 
анын ичинде массалык оорунун 
(эпидемиянын), оору жугузуунун, 
нурлануунун же уулануунун 
натыйжасында зыян келтирүү;
2) адамдын иммундук таңсыктык 
вирусун, же болбосо башка айыкпас 
инфекциялык ооруну адамга 
жуктуруу;
3) адамды узак убакытка (отуз 
күндөн ашык) эркиндигинен 
мыйзамсыз ажыратуу;
4) техногендик катастрофанын, 
экологиялык апааттын же өзгөчө 
экологиялык кырдаалдын 
жаралышы;
5) ири же өзгөчө ири залалды 
келтирүү, анын ичинде 
эпизоотиянын же жаныбарлардын 
же болбосо өсүмдүктөрдүн 
массалык кырылуусунун 
кесепетинен;
6) күжүрмөн тапшырманы 
аткарууну үзгүлтүккө учуратуу.
Оор зыянга өзгөчө оор зыян – 
кишинин өлүмү, анын ичинде 
жабырлануучунун өзүн өзү 
өлтүрүүсү, ошого тете эки же андан 
көп адамдын өлүмү да кирет.

Этиятсыздык түрүндөгү күнөө 
менен мүнөздөлөт.
Эгерде барымтага алуу учурунда 
же кармоо учурунда, күнөөлүү 
адам атайылап адамдын 
өмүрүнөн ажыратса, анда анын 
аракеттери кылмыштардын 
жыйындысы, т.а. бул берене 
жана ЖКнын 130-беренеси менен 
квалифкацияланууга тийиси. 

Күнөөлүү барымтадагы адамды (барымтадагы адамдарды) ыктыярдуу 
бошотуусу

Кылмыштын категориясы – анча 
оор эмес кылмыш.

I категориядагы эркиндигинен 
ажыратуу жазасы каралган.

Объективдүү жагы бул 
барымтадагы адамды бошотуу, ал 
эми бошотуу ыктыярдуу болушун 
билдирет.

Ыктыярдуулук – адамды 
кармоону улантууга объективдүү 
мүмкүнчүлүк болуп, барымтага 
кармоону токтотуу жана 
барымтага алгандарды өз эрки 
менен бошотуу саналат.

Барымтага алуу үчүн жазык жоопкерчилигинен бошотуу

Барымтадагы адамды уурдаган учурдан тартып 12 сааттын ичинде 
ыктыяр дуу бошоткон адам жазык жоопкерчилигинен бошотулат.

Барымтага алуу үчүн жазык жоопкерчилигинен бошотуунун милдет-
түү шарты – барымтага алынган адамды уурдап кеткен учурдан тартып 12 
сааттын ичинде бошотуу.

Эгерде күнөөлүү адам барымтадагы адамды 12 сааттан кийин 
бошотсо, анда бул аракет Кыргыз Республикасынын ЖКсынын 244-бере-
несинин 4-бөлүгүнө ылайык квалификацияланууга тийиш.

Эгерде күнөөлүү адамдын аракеттеринде башка кылмыштын 
курамы бар болсо, анда анын жосуну Кыргыз Республикасынын ЖКсынын 
Өзгөчө бөлүгүнүн тиешелүү беренеси боюнча квалификацияланат.

Бул кубаттоочу ченем ушул кылмыштын кыйла оор кесепеттерин 
алдын алуу же азайтуу максатында киргизилген.

2.6. Имараттарды жана курулмаларды басып алуу 
(Кыргыз Республикасынын ЖКсынын 245-беренеси)

Имараттарды, курулмаларды, жолдорду же катнашуу жана байланыш 
каражаттарын, башка коммуникацияларды басып алуу, же болбосо аларды 
кармап туруу, аларды жок кылуу же бузуу коркунучу менен, же болбосо жа-
рандарды өлтүрүү же алардын ден соолугуна зыян келтирүү коркунучу менен 
коштолгон, коркунучтарды аткарбоонун шарты катары мамлекеттик же башка 
органды, юридикалык же жеке жакты (адамдардын тобун) кандайдыр бир 
аракетти жасоого, же болбосо жасабоого мажбурлоо максатында жасалса

Кылмыштын курамы Эскертүүлөр

Кылмыштын категориясы – оор 
кылмыш.

III категориядагы эркиндигинен 
ажыратуу жазасы каралган.

Жарандардын өмүрү жана ден 
соолугу, ошондой эле имараттар, 
курулмалар, каттамдар же 
байланыш жана байланыш 
каражаттары түрүндөгү менчик 
укугу кошумча объект болушу 
мүмкүн.

Объективдүү жагы бир нече 
альтернативдүү көз карандысыз 
төмөндөгү аракеттерди жасоо 
менен мүнөздөлөт:

• имараттарды, курулмаларды, 
жолдорду же катнашуу жана 
байланыш каражаттарын, 
башка коммуникацияларды 
басып алуу,

• имараттарды, курулмаларды, 
жолдорду же катнашуу жана 
байланыш каражаттарын, 
башка коммуникацияларды 
кармап туруу.

Бул аракеттер аларды жок 
кылуу же бузуу коркунучу, же 
жарандарды өлтүрүп же ден 
соолугуна зыян келтирүү коркунучу 
менен айкалыштырылышы керек.
Формалдуу курамга ээ, 
имараттарды, курулмаларды, 
жолдорду же катнашуу жана 
байланыш каражаттарын басып 
жана/же кармаган учурдан 
тартып кылмыш аяктаган болуп 
эсептелинет.

Кыргыз Республикасынын 
«Имараттардын жана 
курулуштардын коопсуздугу 
боюнча техникалык регламенти» 
2011-жылдын 27-июнундагы №57 
мыйзамына ылайык имарат – 
адамдардын жашоосу жана (же) 
иштеши, өндүрүш, продукцияны 
сактоочу же жаныбарларды 
багуучу жайлары бар жер жана 
жер астындагы курулуш.
Курулма – бул белгилүү бир 
керектөөчүлүк функцияларын 
жүзөгө ашырууга арналган 
бирдиктүү курулуш 
аракеттеринин натыйжасы.
Катнашуу жана байланыш 
каражаттарына почта 
байланышы, электр 
байланыштары, темир жолдор, 
автомобиль жолдору жана башка 
байланыш каражаттары кирет.
Мүлктү жок кылуу же бузуу, 
жарандарды өлтүрүү же алардын 
ден соолугуна зыян келтирүү деп 
коркутуу өзунчө квалификацияны 
талап кылбайт.

Субъективдүү жагы тикелей ниет 
менен мүнөздөлөт.
Субъективдүү жактын милдеттүү 
белгиси – объектилерди жок 
кылуу же бузуу коркунучу менен, 
же болбосо жарандарды өлтүрүү 
же алардын ден соолугуна 
зыян келтирүү коркунучу менен 
коштолгон, коркунучтарды 
аткарбоонун шарты катары 
мамлекеттик же башка органды, 
юридикалык же жеке жакты 
(адамдардын тобун) кандайдыр 
бир аракетти жасоого, же болбосо 
жасабоого мажбурлоо максаты. 

Адам мамлекеттик же башка 
органды, юридикалык же жеке 
жакты (адамдардын тобун) 
кандайдыр бир нерсени жасоого 
же жасоодон баш тартууга 
мажбурлоо максатында 
имараттарды, курулмаларды, 
жолдорду же катнашуу жана 
байланыш каражаттарын басып 
алганын же кармап турганын 
түшүнөт.

Субъект – жалпы, он алты жаштагы 
акыл-эси жайындагы адам.

Квалифициялык белги

Этиятсыздыктан оор зыян келтирүү
Оор зыян деп төмөнкүлөр таанылат:
1) бир адамдын, ошого тете эки 
же андан көп адамдардын ден 
соолугуна оор зыян келтирүү, 
анын ичинде массалык оорунун 
(эпидемиянын), оору жугузуунун, 
нурлануунун же уулануунун 
натыйжасында зыян келтирүү;
2) адамдын иммундук таңсыктык 
вирусун, же болбосо башка айыкпас 
инфекциялык ооруну адамга 
жуктуруу;
3) адамды узак убакытка (отуз 
күндөн ашык) эркиндигинен 
мыйзамсыз ажыратуу;
4) техногендик катастрофанын, 
экологиялык апааттын же өзгөчө 
экологиялык кырдаалдын 
жаралышы;

5) ири же өзгөчө ири залалды 
келтирүү, анын ичинде 
эпизоотиянын же жаныбарлардын 
же болбосо өсүмдүктөрдүн 
массалык кырылуусунун 
кесепетинен;
6) күжүрмөн тапшырманы 
аткарууну үзгүлтүккө учуратуу.
Оор зыянга өзгөчө оор зыян – 
кишинин өлүмү, анын ичинде 
жабырлануучунун өзүн өзү 
өлтүрүүсү, ошого тете эки же андан 
көп адамдын өлүмү да кирет.

Кылмыштын категориясы – оор 
кылмыш.

IV категориядагы эркиндигинен 
ажыратуу жазасы каралган.

2.7. Терроризм актысы жөнүндө билип туруп 
жалган кабарлоо (Кыргыз Республикасынын ЖКсынын 
246-беренеси)

Жардыруу, өрттөө же адамдардын курман болуу, же болбосо 
башка оор кесепеттердин болуу коркунучун жаратуучу башка 
аракеттердин даярдалып жаткандыгы жөнүндө билип туруп жалган 
кабарлоо

Кылмыштын курамы Эскертүүлөр

Кылмыштын категориясы – анча 
оор эмес кылмыш.

• IV категориядагы түзөтүү 
жумуштары же

• V категориядагы айып салуу 
же

• I категориядагы 
эркиндигинен ажыратуу 
жазалары каралган.

Объективдүү жак жардыруу, өрттөө 
же адамдардын курман болуу, же 
болбосо башка оор

Эгерде терроризм актысы 
жөнүндө кабарлоо бийлик 
органдарынын даярдалып

кесепеттердин болуу коркунучун 
жаратуучу башка аракеттердин, т.а. 
терроризм актысы жөнүндө билип 
туруп жалган кабарлоо. Жасалган 
терроризм актысы жөнүндө 
атайылап жалган билдирүү кылмыш 
жасагандыгы жөнүндө билип 
туруп жалган билдирүү жасоо 
үчүн жазык жоопкерчиликке алып 
келет (Кыргыз Республикасынын 
ЖКсынын 344-беренеси).
Формалдуу курамы бар кылмыш, 
билип туруп жалган маалыматты 
адресат алган учурдан тартып 
аяктаган деп табылат.

жаткан чыныгы терроризм 
актысынан көңүлүн буруу 
максатында жасалган болсо, 
анда мындай аракеттер 
Кыргыз Республикасынын Жазык 
кодексинин 239-беренесинде 
көрсөтүлгөн терроризм актысына 
даярдануу катары таанылып, 
жана бул берене боюнча кошумча 
квалификацияны талап кылбайт.
Бул беренеде жалган 
билдирүүлөрдүн адресаттары 
көрсөтүлгөн эмес, бирок булар 
ар кандай бийлик органдары, 
жергиликтүү өз алдынча 
башкаруу органдары, уюмдардын, 
ишканалардын кызмат адамдары, 
кызыкчылыктары козголгон жана 
аларга жооп берүүгө милдеттүү 
же мажбур болгон жарандар 
болушу мүмкүн.
Билип туруп жалган кабалоонун 
формасы жана ыкмасы ар 
кандай болушу мүмкүн – оозеки, 
жазуу жүзүндө, байланыштын 
техникалык каражаттарын 
пайдалануу менен, жеке өзү, 
башка адамдар аркылуу ж.б., алар 
кылмыштын квалификациясына 
таасир этпейт, ал адамдын 
өзүнүн жалган билдирүүсү 
максатка жетээрине ишениши 
жетиштүү.

Субъективдүү жагы тикелей ниет 
менен мүнөздөлөт.

Адам боло турбаган жардыруу, 
өрттөө же адамдардын курман 
болуу, же болбосо башка оор 
кесепеттери жөнүндө жалган 
маалымат берип жаткандыгын 
жана бул кабарлоо дүрбөлөңгө, 
коркууга, тынчсызданууга, 
коомдук коопсуздукту бузууга 
алып келээрин түшүнөт жана 
ошону каалайт.

Жалган кабарлоо экенин билүү 
кылмыштын милдеттүү белгиси 
болуп саналат.
Кылмыштын мотиви ар 
кандай болушу мүмкүн, мисалы, 
бейбаштык, өч алуу, жеке 
кызыкчылыктар ж.б. жана 
квалификацияга таасир этпейт. 
Эгерде адам чынчылдык менен 
жаңылып, анын терроризм 
актысы жөнүндө маалыматы 
чындык деп эсептесе, анда 
жоопкерчилик пайда болбойт. 
Мисалы, бир адам транспортто 
калган буюмду көрүп, аны сырткы 
көрүнүшүнөн жарылуучу зат деп 
ойлоп, бул тууралуу укук коргоо 
органдарына билдирүү жасаганда, 
текшерүүдөн кийин табылган 
буюм андай шайман эмес экени 
аныкталса.

Субъект – жалпы, он алты жаштагы 
акыл-эси жайындагы адам.

2.8. Кемени айдай качуу же басып алуу 
(Кыргыз Республикасынын ЖКсынын 251-беренеси)

Аба же суу кемесин, же болбосо темир жол кыймылдуу курамын 
айдай качуу, ошого тете мындай кемени же курамды айдап качуу 
максатында басып алуу

Кылмыштын курамы Эскертүүлөр

Кылмыштын категориясы – оор 
кылмыш.

VI категориядагы айып салууга 
же II категориядагы эркиндигинен 
ажыратуу жазасы каралган.

Кылмыштын кошумча объектиси 
катары өмүр, ден соолук,

Аба кемелерине аба аркылуу 
адамдарды, жүктөрдү ташууга,

мүлктүк мамилелер, жүктөрдүн, 
транспорттун ээлеринин 
коммерциялык кызыкчылыктары 
болушу мүмкүн.
Кылмыштын предмети – аба 
жана суу кемеси, темир жолдун 
кыймылдуу курамы.

илимий изилдөөлөрдү, спорттук 
иш-чараларды жүзөгө ашырууга 
арналган кыймылдаткычтар 
менен кыймылга келген учактар – 
самолет, вертолет, дирижабль, 
мотодельтаплан ж.б., кирет
Суу кемелерине суунун үстүндө же 
астында адамдарды, жүктөрдү 
ташууга, сууда сүйрөөгө, тоо-кен 
казып алуу, курулуш, техникалык 
иштер, илимий изилдөө, спорт, 
маданий иш-чараларды жүргүзүүгө 
арналган деңиз, дарыя, көлдө  
кыймылдаткычтар менен 
(моторлуу кемелерден тышкары) 
сүзүүчү каражаттар – моторлуу 
кемелер, өзү жүрүүчү баржалар, 
паромдор, сүзүүчү курулуштар, 
суу алдында сүзүүчү кайыктар, 
сүйрөөчү, спорт, илимий жана 
башка кемелер же шамалдын күчү 
менен жүрүүчү – яхта, парусник, 
катамаран  жана башка кемелер 
кирет.
Темир жол кыймылдуу курамына 
рельс менен адамдарды, жүктөрдү 
ташуу, курулуш иштерин 
жүргүзүү үчүн жана ташууну 
жүзөгө ашырылышын жана 
инфраструктуранын иштешин 
камсыз кылууга арналган башка 
транспорт каражаттары кирет 
- электровоздор, тепловоздор, 
мотовоздор, паровоздор, 
вагондор и поезддер, авто жана 
электродрезиналар ж.б.

Каралып жаткан жосундун  
объективдүү жагы аба же суу 
кемесин, темир жол кыймылдуу 
курамын:

• айдай качуу же
• айдай качуу максатында 

басып алууда турат.

Айдай качуу аба кемесин, суу 
транспортун же темир жол 
кыймылдуу курамын мыйзамсыз 
уруксатсыз башка жерге алып 
барууну түшүндүрөт. Айдай 
качууда алардын жылышынын 
аралыгы маанилүү эмес.

Кылмыш формалдуу курамга ээ. 
Басып алынган транспорт каражаты 
кыймылга келген учурдан тартып, 
же эгерде басып коюу кыймыл 
учурунда болгон болсо, басып 
алуучу транспорт каражатын өзү 
башкаруу мүмкүнчүлүгүнө ээ болгон 
же транспорт каражатын же анын 
экипажын көзөмөлдөгөн учурдан 
тартып, айдай качуу же басып алуу 
аяктаган кылмыш болот.

Барымтага алынган адамды 
бошотуунун шарты катары 
күнөөлүү адамдын талабын 
аткаруу максатында тиешелүү 
кеме өткөрүлүп берилген учурларда 
дагы бул кылмыштын курамы бар 
болот жана Кыргыз Республикасы 
ЖКсынын 244-беренеси менен 
кылмыштардын жыйындысы 
боюнча квалификацияланууга 
тийиш.
Аба же суу кемесин, темир жол 
кыймылдуу курамын басып алуу 
тиешелүү кемеге, транспортко 
же кыймылдуу курамга мыйзамсыз 
көзөмөл орнотууну түшүндүрөт, 
натыйжада, алардын 
кыймылынын мүмкүнчүлүгү басып 
алуучунун эркине жараша болот, 
ошол эле учурда, ал транспорт 
каражатын өзү башкара алат, 
же экипажды, жүргүнчүлөрдү 
жана башка адамдарды коркутуу 
же физикалык зомбулукту 
көрсөтүү менен анын каалоосу 
боюнча транспорт каражатын 
башкарууга башкаларды 
мажбурлашы мүмкүн.
Басып алуу айдай качуунун 
алдында болот. Басып алуу 
өмүргө же ден соолукка коркунуч 
келтирбеген зомбулукту колдонуу 
менен же мындай зомбулукту 
колдоном деп коркутуу менен 
жүргүзүлүшү мүмкүн.
Басып алуу зомбулук көрсөтүү 
жок эле болушу мүмкүн, мисалы, 
экипаж мүчөлөрү, поезд экипажы 
жок болгон шартта.

Субъективдүү жагы тикелей ниет 
менен мүнөздөлөт. 
Басып алуунун субъективдүү 
жагынын милдеттүү белгиси – 
аба же суу кемесин, темир жол 
кыймылдуу курамын айдай качуу 
максаты.

Адам кемени айдай качып же 
басып алып жаткандыгын 
түшүнөт жана аны каалайт.
Айдай качуунун жана айдай качуу 
максатында басып алуунун 
өзүнүн максаты квалификация 
үчүн маанилүү эмес жана ар 
кандай болушу мүмкүн, мисалы, 
террористтик акт жасоо, 
чек арадан мыйзамсыз өтүү, 
ташылган жүктөрдү уурдоо, 
контрабанда жана башка 
кылмыштар, алар кылмыштардын 
жыйындысы боюнча  
квалификацияланууга жатат.
Эгерде басып алуу айдай 
качуу максатында эмес, 
башка максатта, мисалы, 
кемеде же транспорттогу 
адамдарды барымтага алуу үчүн 
жасалган болсо жана кеме же 
транспорттун өзү кыймылдабай 
туруп барымтага алган жерде 
аларды бошотуунун шарттары 
катары талаптар коюлса, анда 
бул берене боюнча жоопкерчилик 
болбойт, жана мындай учурларда 
күнөөлүү адамдын аракети 
Кыргыз Республикасынын 
ЖКсынын 244-беренеси боюнча  
квалификацияланат.

Субъект – жалпы, он алты жаштагы 
акыл-эси жайындагы адам.

Квалифициялык белгилери

Кылмыштын категориясы – оор 
кылмыш.

III категориядагы эркиндигинен 
ажыратуу жазасы каралган.

1) Алдын ала сүйлөшүү боюнча 
адамдардын тобу тарабынан;

Эгерде мурда биргелешип кылмыш 
жасоо жөнүндө макулдашкан

адамдар катышкан болсо, кылмыш 
адамдар тобу тарабынан 
жасалган деп табылат.
Кылмыш жасалганга чейин, 
кылмыштын объективдүү тарабы 
ишке ашырыла электе сүйлөшүү 
болгон болсо, алдын ала сүйлөшүү 
боюнча болуп эсептелет.

2) Куралды же курал катары 
колдонулуучу башка предметтерди 
колдонуу менен.

Куралды же курал катары 
колдонулуучу башка 
предметтерди колдонуунун 
квалификациялык өзгөчөлүгү 
«Курал жөнүндө» мыйзамда 
көрсөтүлгөн жана ушул мыйзамда 
аталбаган ар кандай куралды 
билдирет, ал эми предмет 
ылайыкталып алынган же алдын 
ала алынып келинген ар кандай 
предмет болушу мүмкүн.

Өзгөчө квалификациялык белги

Кылмыштын категориясы – өзгөчө 
оор кылмыш.

IV категориядагы эркиндигинен 
ажыратуу жазасы каралган.

Этиятсыздыктан оор зыян келтирүү
Оор зыян деп төмөнкүлөр таанылат:
1) бир адамдын, ошого тете эки 
же андан көп адамдардын ден 
соолугуна оор зыян келтирүү, 
анын ичинде массалык оорунун 
(эпидемиянын), оору жугузуунун, 
нурлануунун же уулануунун 
натыйжасында зыян келтирүү;
2) адамдын иммундук таңсыктык 
вирусун, же болбосо башка айыкпас 
инфекциялык ооруну адамга 
жуктуруу;

Этиятсыздык формасындагы 
күнөө менен мүнөздөлөт.

3) адамды узак убакытка (отуз 
күндөн ашык) эркиндигинен 
мыйзамсыз ажыратуу;
4) техногендик катастрофанын, 
экологиялык апааттын же өзгөчө 
экологиялык кырдаалдын 
жаралышы;
5) ири же өзгөчө ири залалды 
келтирүү, анын ичинде 
эпизоотиянын же жаныбарлардын 
же болбосо өсүмдүктөрдүн 
массалык кырылуусунун 
кесепетинен;
6) күжүрмөн тапшырманы 
аткарууну үзгүлтүккө учуратуу.
Оор зыянга өзгөчө оор зыян – 
кишинин өлүмү, анын ичинде 
жабырлануучунун өзүн өзү 
өлтүрүүсү, ошого тете эки же андан 
көп адамдын өлүмү да кирет.

3. ЭКСТРЕМИЗМДИН ТҮШҮНҮГҮ
Кыргыз Республикасынын Конституциясынын 4-беренесинин 4-бөлү-

гүнүн 5-пунктуна ылайык Кыргыз Республикасында аракети конституция-
лык түзүлүштү күч менен өзгөртүүгө, улуттук коопсуздукту бүлдүрүүгө, со-
циалдык, расалык, улут аралык, этностор аралык жана диний касташууну 
тутандырууга багытталган максаттарды көздөгөн саясий партиялардын, 
коомдук жана диний бирикмелердин, алардын өкүлчүлүктөрүнүн жана 
филиалдарынын иштешине тыюу салынат.

Экстремизм сөзү латын тилиндеги «extremus» – «ашкере» деген 
сөздөн келип чыккан, экстремалдык көз караштарды, аракеттердин ык-
маларын карманууну билдирет.

Кыргыз Республикасынын  2005-жылдын 17-августундагы «Экстре-
мисттик аракеттерге каршылык көрсөтүү жөнүндө» №150 мыйзамына 
ылайык экстремисттик аракет (экстремизм):

1) коомдук бирикмелердин же диний уюмдардын, менчигинин 
түрүнө карабастан, дагы башка ишканалардын, уюмдардын жана меке-
мелердин, ошондой эле жалпыга маалымдоо каражаттарынын же жеке 
адамдардын төмөндөгүлөрдү пландаштырууга, уюштурууга, даярдоого 
жана ишке ашырууга багытталган аракеттери:

• Кыргыз Республикасынын конституциялык түзүлүшүнүн негиз-
дерин күчкө салып өзгөртүү жана бүтүндүгүн бузууга;

• Кыргыз Республикасынын коопсуздугун бузууга;
• бийликтин ыйгарым укуктарын тартып алууга же ээлеп алууга;
• мыйзамсыз куралдуу түзүлүштөрүн түзүүгө;
• террористтик аракеттерди жүзөгө ашырууга;
• расалык, улуттук (этностор аралык) же диний араздашуулар-

ды козутууга, ошондой эле күч колдонууга же күч колдонууну 
үгүттөө менен байланышкан социалдык араздашууларды козу-
тууга;

• улуттук ар-намысты кемсинтүүгө;
• идеологиялык, саясий, расалык, улуттук (этностук) жүйөлөр же 

диний жек көрүү, ошондой эле ошого тете кандайдыр бир соци-
алдык топторго карата жек көрүү жүйөлөрү боюнча же душман-
дык кылып массалык тополоңдорду, ээнбаштык аракеттерди 
жасоого уурдап, талап-тоноого;

• динге, социалдык, расалык, улуттук (этностук), диний же тилге 
тиешелүүлүгү жагынан жарандардын өзгөчөлүгүн, артыкчылы-
гын же кемдигин пропагандалоо;

2) нацисттик атрибутиканы же символиканы же болбосо нацисттик 
атрибутикага же символикага аралашуу деңгээлине чейин окшош болгон 
атрибутиканы же символиканы пропагандалоого жана эл алдында көр-
сөтүүгө;

2-1) экстремисттик уюмдардын атрибутикаларын же символикала-
рын пропагандалоого;

3) аталган аракеттерди жасоого элди үндөө же аталган аракеттерди 
жасоого;

4) аталган аракеттерди каржылоо же аны жасоого көмөк көрсөтүүгө 
же аталган аракеттерди жасоого, анын ичинде аталган аракеттерди жа-
саганга финансы каражаттарын, кыймылсыз мүлктү, окуу, полиграфиялык 
жана материалдык-техникалык базаны, телефон, факсимилдик жана бай-
ланыштын башка түрлөрүн берүү, маалымдоо кызматтарын көрсөтүүгө, 
дагы башка материалдык-техникалык каражаттарды берүү.

Экстремисттик кылмыш деп саясий, идеологиялык, расалык, улуттук 
же диний жек көрүүчүлүккө же кастыкка негизделген же кандайдыр бир 
социалдык топко каршы жек көрүүчүлүккө же кастыкка негизделген кыл-
мыштар түшүнүлөт.

Массалык баш аламандыктарды, бейбаштыкты жана вандализмди 
кандайдыр бир социалдык топко каршы идеологиялык, саясий, расалык, 
улуттук же диний жек көрүүчүлүк же душмандыктын негизинде жасоо, 
ошондой эле нацисттик атрибуттарды же символдорду үгүттөө жана эл 
алдында көрсөтүү, экстремисттик аракеттерди каржылоо, же башкача 
жол менен жүзөгө ашырууга көмөктөшүү экстремизмге тиешелүү болот.

Экстремизм – бул саясий зомбулукка, ошондой эле учурдагы мам-
лекеттик түзүлүштү күч менен өзгөртүүгө же бийликти басып алууга, 
фашизмди же башка диктатордук башкаруу формасын орнотууга багыт-
талган саясатты жүзөгө ашырууга көндүрүү. Адам укуктарын системалуу 
түрдө бузууга, адамдарды шовинисттик, этникалык, расалык же диний 
негиздер боюнча басмырлоого чакыруу экстремизмдин көрүнүштөрүнө 
кириши мүмкүн. 

1997-жылдын 1-октябрындагы № 68 Кыргыз Республикасынын Кыл-
мыш-жаза кодексиндеги жана 2019-жылдын 1-январында колдонууга 
киргизилген 2017-жылдын 2-февралындагы № 19 Кыргыз Республика-
сынын Жазык кодексиндеги террористтик кылмыштарды салыштырууда, 
азыркы Кыргыз Республикасынын Жазык кодексинин редакциясынан 
мурунку 299-3-беренеси «Экстремисттик ишти каржылоо» алынып салын-
ганы аныкталды. 

Кыргыз Республикасы КЖК 
01.10.1997-ж.

(мурунку)

Кыргыз Республикасы ЖК 
02.02.2017-ж.

(жаңы)

299-берене. Улуттук (этностор 
аралык), расалык, диний же регион 
аралык кастыкты козутуу.

299-1-берене. Улуттук (этностор 
аралык), расалык, диний же 
регион аралык кастыкты козутууга 
багытталган уюшкан аракет.

299-2-берене. Экстремисттик 
материалдарды сатып алуу, 
даярдоо, сактоо, жайылтуу, 
ташуу жана жиберүү, ошондой 
эле экстремисттик же 
террористтик уюмдардын 
символдорун же атрибуттарын 
атайылап колдонуу.

299-3-берене. Экстремисттик ишти 
каржылоо.

375-берене. Жалданмачылык.

313-берене. Расалык, этностук, 
улуттук, диний же региондор 
ортосундагы кастыкты 
(араздашууну) козутуу.

314-берене. Экстремисттик уюмду 
түзүү.

315-берене. Экстремисттик 
материалдарды даярдоо, таратуу.

395-берене. Жалданмачылык.

3.1. Экстремисттик уюмду түзүү 
(Кыргыз Республикасынын ЖКсынын 314-беренеси)

Иши улуттук, этностук, расалык, диний же региондор ортосундагы 
кастыкты (араздашууну) козутуу, улуттук ар-намысты кемсинтүү, 
жарандардын дини, улуту же расалык таандыктыгы, жашаган 
жеринин белгилери боюнча бөтөнчөлүгүн, артыкчылыгын, же 
болбосо начардыгын пропагандалоо менен коштолгон экстремисттик 
уюмду түзүү, жетектөө.

Экстремисттик мүнөздөгү бир же бир нече кылмышты даярдоо же 
жасоо үчүн алдын ала бириккен адамдардын туруктуу тобун экстремист-
тик уюм деп түшүнүү керек.

Анын курамында уюштуруучунун (лидердин) болушу, курамдын ту-
руктуулугу, жалпы кылмыштарды жүзөгө ашыруу максатында анын каты-
шуучуларынын аракеттерин макулдашуусу мүнөздүү. Ошол эле учурда, 
экстремисттик жамаат түзүмдүк бөлүмдөрдөн (бөлүктөрдөн) турушу 
мүмкүн.

Уюшкан топту экстремисттик уюм деп таануу үчүн коомдук же диний 
бирикмени же башка уюмду экстремисттик ишти жүзөгө ашырууга байла-
ныштуу жоюу же тыюу салуу боюнча алдын ала сот чечими талап кылын-
байт.

Экстремисттик уюмдардын көпчүлүгүнүн мүнөздүү белгиси – 
алардын ишмердүүлүгү жөнүндө маалыматтын жоктугу, программалык 
документтер жөнүндө маалыматтын жабык болушу. Практика көрсөткөн-
дөй, экстремисттик уюмдар өз уставына Конституция жана мыйзамдар 
тарабынан тыюу салынган аракеттерди киргизбейт, бирок алар менен 
алектенишет.

Мыйзамга ылайык, юридикалык жактын укуктарын алуу үчүн 
коомдук бирикме мамлекеттик каттоодон өтүүгө тийиш. Бул учурда, 
каттоодон өткөн мамлекеттик органга мыйзамдарда белгиленген тие-
шелүү документтердин тизмеси жана коомдук бирикменин максаттары 
жөнүндө ишенимдүү маалыматтар берилиши керек. Бирок, экстремист-
тик багыттагы уюмдар мамлекеттик каттоодон качып, бирок ошого кара-
бастан экстремисттик аракеттерди жасаган учурлар бар.

Кылмыштын курамы Эскертүүлөр

Кылмыштын категориясы – анча 
оор эмес кылмыш.

эки жылга чейин белгилүү 
кызматтарды ээлөө же белгилүү 
бир иш менен алектенүү укугунан 
ажыратуу менен 
II категориядагы эркиндигинен 
ажыратуу жазасы каралган 

Кылмыштын объектиси – 
жарандардын коомдук 
бирикмелерди түзүү жана иштетүү 
боюнча конституциялык укугун 
жүзөгө ашыруу чөйрөсүндөгү 
коомдук мамилелер, ошондой 
эле коомдук жана мамлекеттик 
институттардын нормалдуу иштеши.

Экстремисттик уюмду түзүүнүн 
максаты – жарандык жашоого 
(социалдык, улуттук же диний) 
каршы туруу).

Кылмыштын объективдүү жагы 
иши улуттук, этностук, расалык, 
диний же региондор ортосундагы 
кастыкты (араздашууну) козутуу, 
улуттук ар-намысты кемсинтүү, 
жарандардын дини, улуту же 
расалык таандыктыгы, жашаган 
жеринин белгилери боюнча 
бөтөнчөлүгүн, артыкчылыгын, 
же болбосо начардыгын 
пропагандалоо менен коштолгон 
экстремисттик уюмду:

• түзүү,
• жетектөөдө турат.

Экстремисттик уюмду түзүү үчүн 
жазык жоопкерчилиги аталган 
уюм чындыгында түзүлгөн учурдан 
тартып башталат, б.а. экстремисттик 
мүнөздөгү кылмыштарды 
даярдоо же жасоо максатында 
бир нече адам бириккенде, бул 
биригүү экстремисттик мүнөздөгү 
кылмыштарды даярдоо же 
жасоого максатында болуп, 
алардын экстремисттик мүнөздөгү 
кылмыштарды жасоого шарттарды 
түзүүгө же экстремисттик 
уюмдун кылмыштуу ниетин ишке 
ашырууга даярдыгын көрсөтүүгө 
багытталган атайын аракеттери. 
Мындай уюмдун мүчөлөрү 
пландаштырылган экстремисттик 
кылмышты жасагандыгы же 
жасабагандыгына карабастан 
кылмыш болуп саналат.
Экстремисттик уюмду, анын 
курамындагы бөлүгүн же 
түзүмдүк бөлүмдөрүн жетектөө 
деп экстремисттик багыттагы 
кылмыштарды жасоодо же  
экстремисттик уюмдун ишин 
камсыз кылууда экстремисттик 
уюмга, анын бөлүгүнө же түзүмдүк

Мисалы: устав иштеп чыгуу, 
программа түзүү, ант берүү 
жөрөлгөлөрүн уюштуруу, 
пландаштыруу, чечим кабыл алуу, 
экстремисттик аракеттерди 
даярдоо жана өткөрүү ж.б. 
Башкача айтканда, кайрылуу 
же үгүттөө эмес, конкреттүү 
аракеттерди жасоо.
Бул кылмыштарды жасоого 
экстремисттик уюмдун 
адамдарга карата зомбулук 
көрсөтүү жөнүндө макулдашуу 
даярдыгы мисалы, коомдук жерде 
адамдарга карата жынысына, 
расага, улутка, тил жана 
социалдык группага, билимине, 
динге караштуулугу боюнча топко 
тиешелүү же тиешелүү эместиги 
боюнча зомбулук көрсөтүү 
жөнүндө макулдашууга жетүү. 
Жетектөө экстремисттик 
уюмдун же анын бөлүктөрүнүн 
ишмердүүлүгүнүн жалпы 
пландарын иштеп чыгууда, 
экстремисттик кылмыштарды 
жасоого даярданууда, 
экстремисттик максаттарга 
жетүүгө багытталган башка 
аракеттерди жасоодо болушу 
мүмкүн (мисалы, уюмдун 
мүчөлөрүнүн ортосунда ролду 
бөлүштүрүү, материалдык-
техникалык камсыздоону 
уюштурууда, кылмыш жасоонун 
ыкмаларын иштеп чыгуу, 
экстремисттик уюмдун 
мүчөлөрүнө карата коопсуздук 
чараларын көрүү).

бөлүмдөрүнө, ошондой эле анын 
айрым катышуучуларына карата 
башкаруучулук функцияларды 
жүзөгө ашырууну түшүнүү керек.

Бул кылмыш формалдуу курамы 
менен мүнөздөлөт, ал көрсөтүлгөн 
уюм иш жүзүндө түзүлгөн учурдан 
тартып аяктаган деп эсептелет.

Субъективдүү жагы тикелей ниет 
менен мүнөздөлөт.

Адам экстремисттик уюмду 
уюштурганын же жетектегенин 
түшүнөт жана аны каалайт.

Субъект – жалпы, он алты жаштагы 
акыл-эси жайындагы адам.

Кылмыштын субъектиси – 
экстремисттик уюмдун 
уюштуруучулары жана 
жетекчилери.
Бул экстремисттик топтордун 
лидерлери, б.а. жетектөөчү 
органдардын курамына кирген 
адамдар, алар саясатты 
аныктоого, коомдук бирикменин 
көз карашын билдирүүгө, 
чечимдерди кабыл алууга 
жана алардын аткарылышын 
уюштурууга ыйгарым укуктуу 
болушат.
Булар экстремисттик уюмдун 
уюштуруучулары, жетекчилери, 
лидерлери же экстремисттик 
уюмдун бөлүктөрүнүн же 
түзүмдүк бөлүмдөрүнүн башка 
өкүлдөрү.

Экстремисттик ишти жүзөгө ашыргандыгына байланыштуу сот 
тарабынан аны жоюу же ишине тыюу салуу жөнүндө чечим кабыл 
алынган экстремисттик уюмдун ишин уюштуруу, ошого тете жаран-
дарды анын ишине тартуу

Кыргыз Республикасынын Дин иштери боюнча мамлекеттик ко-
миссиясынын маалыматы боюнча, 2020-жылдын 31-декабрына карата 

Кыргыз Республикасынын аймагында төмөнкү деструктивдик, экстре-
мисттик жана террористтик уюмдардын ишмердүүлүгүнө тыюу салынган:

1. «Аль-Каида» – 2006-жылы 15-сентябрда Бишкек шаарынын 
Биринчи Май райондук сотунун чечими менен террордук уюм 
катары табылып, Кыргыз Республикасынын аймагында иш-
мердүүлүгүн жүргүзүүгө тыюу салынган.

2. «Талибандар Кыймылы» – 2006-жылы 15-сентябрда Бишкек 
шаарынын Биринчи Май сотунун чечими менен террордук уюм 
катары табылып, Кыргыз Республикасынын аймагында иш-
мердүүлүгүн жүргүзүүгө тыюу салынган.

3. «Чыгыш Түркстан Ислам Кыймылы» – 2003-жылы 20-августта 
Кыргыз Республикасынын Жогорку Сотунун токтому менен тер-
рордук уюм катары табылып, Кыргыз Республикасынын айма-
гында ишмердүүлүгүн жүргүзүүгө тыюу салынган.

4. «Күрт элдик конгресси» («Конгра-Гель») – 2008-жылы 11-июнда 
Бишкек шаарынын Биринчи Май райондук сотунун чечими 
менен террордук уюм катары табылып, Кыргыз Республикасы-
нын аймагында ишмердүүлүгүн жүргүзүүгө тыюу салынган.

5. «Чыгыш Түркстанды бошотуу уюму»  – 2003-жылы 20-августта 
Кыргыз Республикасынын Жогорку Сотунун токтому менен тер-
рордук уюм катары табылып, Кыргыз Республикасынын айма-
гында ишмердүүлүгүн жүргүзүүгө тыюу салынган.

6. «Хизбут-Тахрир-аль-Ислами» – 2003-жылы 20-августта Кыргыз 
Республикасынын Жогорку Сотунун токтому менен экстремист-
тик уюм катары табылып, Кыргыз Республикасынын аймагында 
ишмердүүлүгүн жүргүзүүгө тыюу салынган.

7. «Жихад тобу» – 2008-жылдын 11-июнда Бишкек шаарынын 
Биринчи Май райондук сотунун чечими менен террордук уюм 
катары табылып, Кыргыз Республикасынын аймагында иш-
мердүүлүгүн жүргүзүүгө тыюу салынган.

8. «Түркстан Ислам партиясы» («Өзбекстан Ислам кыймылы») – 
2003-жылы 20-августта Кыргыз Республикасынын Жогорку 
Сотунун токтому менен террордук уюм катары табылып, Кыргыз 
Республикасынын аймагында ишмердүүлүгүн жүргүзүүгө тыюу 
салынган.

9. «Мун чиркөөсү» – 2012-жылы 22-февралда Бишкек шаарынын 
Свердлов райондук сотунун чечими менен Кыргыз Республика-
сынын аймагында ишмердүүлүгүн жүргүзүүгө тыюу салынган.

10. «Жайшуль Махди» – 2012-жылы 24-октябрда Бишкек шаары-
нын Биринчи Май райондук соттун чечими менен Кыргыз Рес-
публикасынын аймагында ишмердүүлүгүн жүргүзүүгө тыюу са-
лынган.

11. «Джундь-аль Халифат» («Джунд-аль Халифат») – 2012-жылы 
24-октябрда Бишкек шаарынын Биринчи Май райондук сотунун 
чечими менен Кыргыз Республикасынын аймагында иш-
мердүүлүгүн жүргүзүүгө тыюу салынган.

12. «Ансаруллох» (Ансарул Аллах) – 2012-жылы 24-октябрда 
Бишкек шаарынын Биринчи Май райондук соттун чечими менен 
Кыргыз Республикасынын аймагында ишмердүүлүгүн жүргүзүү-
гө тыюу салынган.

13. «Ат-Такфир Валь-Хиджра» («Ат-Такфир ва-л-Хиджра») – 2012-
жылы 24-октябрда Бишкек шаарынын Биринчи Май район-
дук  сотунун чечими менен Кыргыз Республикасынын аймагын-
да ишмердүүлүгүн жүргүзүүгө тыюу салынган.

14. «Акромия» 2014-жылы 14- мартта Бишкек шаарынын Биринчи 
Май райондук сотунун чечими менен экстремисттик уюм катары 
табылып, Кыргыз Республикасынын аймагында ишмердүүлүгүн 
жүргүзүүгө тыюу салынган.

15. Саид Бурятскийдин (А.Тихомировдун) пропагандалык-үгүттөө 
материалдары жана ишмердүүлүгү – 2014-жылы 14- мартта 
Бишкек шаарынын Биринчи Май райондук сотунун чечими 
менен экстремисттик уюм катары табылып, Кыргыз Республи-
касынын аймагында ишмердүүлүгүн жүргүзүүгө тыюу салынган.

16. «ИШИМ» - Ирак, Шам Ислам Мамлекети (ИГИЛ) – 2015-жылы 
13-февралда Бишкек шаарынын Октябрь сотунун чечими менен 
террордук жана экстремисттик уюм катары табылып,  Кыргыз 
Республикасынын аймагында ишмердүүлүгүн жүргүзүүгө тыюу 
салынган.

17. «Джабхат ан-Нусра» – 2015-жылы 23-июнда Бишкек шаарынын 
Октябрь сотунун чечими менен террордук жана экстремисттик 
уюм катары табылып, Кыргыз Республикасынын аймагында иш-
мердүүлүгүн жүргүзүүгө тыюу салынган.

18. «Катибат аль-Имам аль-Бухари» (Батальон Имама Бухари») – 
2015-жылы 13-майда Ош шаардык сотунун чечими менен тер-
рордук жана экстремисттик уюм катары табылып,  Кыргыз Ре-
спубликасынын аймагында ишмердүүлүгүн жүргүзүүгө тыюу 
салынган.

19. «Жаннат Ошиклари» – 2015-жылы 13-майда Ош шаардык 
сотунун чечими менен террордук жана экстремисттик уюм 
катары табылып,  Кыргыз Республикасынын аймагында иш-
мердүүлүгүн жүргүзүүгө тыюу салынган.

20. «Джамаат ат-Таухид валь-Джихад» – 2016-жылы 17-мартта 
Ош шаардык сотунун чечими менен  террордук уюм катары 
табылып,  Кыргыз Республикасынын аймагында ишмердүүлүгүн 
жүргүзүүгө тыюу салынган.

21. «Йакын-Инкар» – 2017-жылы 15-июнда Бишкек шаарынын 
Октябрь райондук сотунун чечими менен Кыргыз Республика-
сынын аймагында ишмердүүлүгүн жүргүзүүгө тыюу салынган.

Кылмыштын курамы Эскертүүлөр

Кылмыштын категориясы – оор 
кылмыш.

III категориядагы эркиндигинен 
ажыратуу жазасы менен
үч жылга чейин белгилүү 
кызматтарды ээлөө же белгилүү 
бир иш менен алектенүү укугунан 
ажыратуу менен каралган.

Кылмыштын объектиси 
болуп Конституцияда жана 
мыйзамдарда бекитилген 
экстремисттик ишти жүзөгө 
ашырууга тыюу салууну бузууга 
байланыштуу келип чыккан 
мамилелер саналат.

Кылмыштын объективдүү 
жагы бир нече альтернативдүү 
көзкарандысыз аракеттерди 
камтыйт:

• экстремисттик уюмдун ишин 
уюштуруу,

• жарандарды экстремисттик 
уюмдун ишине тартуу.

Ошол эле учурда, экстремисттик 
уюмга карата экстремисттик ишти 
жүзөгө ашырууга байланыштуу 
аракеттерди жоюу же тыюу салуу 
боюнча мыйзамдуу күчүнө кирген 
соттун чечими болушу керек.

Мисалы, чогулуштарды чакыруу, 
жаңы мүчөлөрдү жалдоону 
уюштуруу, жөө жүрүүлөрдү 
уюштуруу, банк эсептерин 
пайдалануу, уюмду жоюу 
аракеттерди кошпогондо. 

Экстремисттик уюмдун ишин 
уюштуруу деп тыюу салынган 
уюмдун мыйзамсыз ишин улантууга 
же жандандырууга багытталган 
уюштуруучулук мүнөздөгү аракеттер 
деп түшүнүү керек.
Кылмыш формалдуу курамы менен 
мүнөздөлөт, ал экстремисттик 
уюмдун ишин уюштуруу боюнча 
конкреттүү аракеттер башталган 
учурдан тартып аяктаган деп 
эсептелинет.

Субъективдүү жагы тикелей ниет 
менен мүнөздөлөт.

Адам экстремисттик уюмдун 
ишин уюштургандыгын түшүнөт 
жана аны каалайт.
Ошол эле учурда, уюштуруучу 
өз ишинин экстремисттик 
мүнөзүн, мындай уюмду жоюу 
же ишмердүүлүгүнө тыюу 
салуу жөнүндө соттун чечими 
бар экендигин билип, соттун 
мыйзамдуу чечимине каршы келген 
аракеттерди көрүшү керек.

Субъект – жалпы, он алты жаштагы 
акыл-эси жайындагы адам.

Экстремисттик ишти жүзөгө ашыргандыгына байланыштуу сот 
тарабынан аны жоюу же ишине тыюу салуу жөнүндө чечим кабыл алынган 
экстремисттик уюмдун ишине катышуу

Кылмыштын курамы Эскертүүлөр

Кылмыштын категориясы – анча 
оор эмес кылмыш.

• I категориядагы 
эркиндигинен ажыратуу 
жазасы же

• V категориядагы штраф 
түрүндөгү жазалар каралган.

Объективдүү жак экстремисттик 
уюмдун ишине катышуу түрүндө 
аракет.
Ошол эле учурда, экстремисттик 
уюмга карата аны жоюу же 
экстремисттик ишти жүзөгө 
ашырууга байланыштуу ишке тыюу 
салуу жөнүндө мыйзамдуу күчүнө 
кирген соттун чечими болушу керек.
Экстремисттик уюмдун ишине 
катышуу – бул адам тарабынан 
экстремисттик уюмдун 
максаттарына жетүүгө багытталган 
атайылап аракеттерди жасоону 
билдирет (тыюу салынган уюмдун 
ишин илгерилетүү максатында 
сүйлөшүүлөрдү жүргүзүү, жаңы 
катышуучуларды тартуу, өтүп 
жаткан иш-чараларга түздөн түз 
катышуу ж.б.).
Кылмыш формалдуу курамы менен 
мүнөздөлөт, экстремисттик кылмыш 
жасоого даярдануу же көрсөтүлгөн 
кылмыштардын жок дегенде бирин 
жасоо же экстремисттик уюмдун 
ишин камсыз кылуу үчүн башка 
конкреттүү аракеттерди жасоо 
учурунан тартып аяктаган болуп 
эсептелет.

Экстремисттик уюмдун 
катышуучусу конкреттүү кылмыш 
жасаганда, анын аракеттери 
ушул статьянын 3-бөлүгүндө 
жана Жазык кодексинин 
тиешелүү статьясынын 
бөлүгүндө (пунктунда) каралган 
кылмыштардын жыйындысы 
боюнча квалификацияланууга 
тийиш, ошондой эле «уюшкан 
топ» деген квалификациялык 
өзгөчөлүк эске алынууга тийиш.
Эгерде адам тарабынан жасалган 
кылмыштын курамында «уюшкан 
топ» деген квалификациялык 
белги каралбаса, анда адамдын 
аракеттери ушул берененин 
3-бөлүгүнө жана Жазык кодексинин 
тиешелүү беренесине ылайык 
квалификацияланууга тийиш.
Экстремисттик уюмдун 
катышуучусу тарабынан 
уюшулган топтун курамында 
белгилүү бир кылмышты жасоо 
Жазык кодексинин 75-беренесинин 
1-бөлүгүнүн 1-пунктуна ылайык 
оордотуучу жагдай катары 
таанылат.
Жазык-укуктук квалификациянын 
атайын эрежелери Жазык 
кодексинин 24-беренесинин 
2-бөлүгүнүн 2-пунктунун негизинде 
колдонулбайт.

Субъективдүү жагы тикелей ниет 
менен мүнөздөлөт.

Адам экстремисттик уюмдун 
ишине катышаарын түшүнөт 
жана аны каалайт.
Ошол эле учурда, катышуучулар өз 
аракеттеринин экстремисттик 
мүнөзүн, мындай уюмду жоюу 
же ишмердүүлүгүнө тыюу 
салуу жөнүндө соттун чечими 
бар экендигин жана соттун 
мыйзамдуу чечимине каршы келген 
аракеттерди жасоону билиши 
керек.

Субъект – жалпы, он алты жаштагы 
акыл-эси жайындагы адам.

Экстремисттик ишти жүзөгө ашыргандыгына байланыштуу сот тара-
бынан аны жоюу же ишине тыюу салуу жөнүндө чечим кабыл алынган 
экстремисттик уюмдун ишине катышуусун ыктыярдуу токтоткон адам, 
эгерде ал мындай уюмдун уюштуруучуларын табууга жана жазык жооп-
керчилигине тартууга укук коргоо органдарына көмөк көрсөтсө, ушул бе-
ренеде каралган жосуну үчүн жазык жоопкерчилигинен бошотулат.

Экстремисттик уюмга катышуу үчүн жазык жоопкерчилигинен бошо-
туунун шарттары болуп төмөнкүлөр саналат:

• экстремисттик уюмдун ишине катышууну өз ыктыяры менен 
токтотуу,

• укук коргоо органдарына мындай уюмдун уюштуруучуларын 
аныктоого жана жоопко тартууга көмөктөшүү жана жардам 
берүү.

3.2. Экстремисттик материалдарды даярдоо, таратуу 
(Кыргыз Республикасынын ЖКсынын 316-беренеси)

Экстремисттик материалдарды даярдоо, таратуу, ташуу же берип 
жиберүү, же болбосо жайылтуу максатында аларды сатып алуу же сактоо, 
ошого тете экстремисттик уюмдардын символикасын жана атрибутикасын 
пайдалануу, ошондой эле Интернет тарамы аркылуу пайдалануу

Экстремисттик материалдар – бул экстремисттик ишти жүзөгө ашы-
рууга чакырган же мындай иштин зарылдыгын негиздеген, улуттук (этни-
калык) жана (же) расалык артыкчылыкты негиздеген же кандайдыр бир 

этникалык, социалдык, расалык, улуттук же диний топту толугу менен 
же жарым-жартылай жок кылууга багытталган согуштук же башка кыл-
мыштарды жасоо практикасын негиздеген жарыялоого арналган доку-
менттер же маалымат.

Экстремисттик уюмдун атрибуттары жана белгилери – мыйзамда 
каралган негиздер боюнча экстремисттик ишти жүзөгө ашырууга бай-
ланыштуу уюмду жок кылуу же анын ишине тыюу салуу жөнүндө мый-
замдуу күчүнө кирген соттун чечими кабыл алган уюмдун атрибуттары 
жана белгилери. Экстремисттик уюмдун атрибуттарын жана белгилерин 
илимий максаттарда гана колдонууга жол берилет.

Кыргыз Республикасынын Юстиция министрлигинин сайтында 
http://minjust.gov.kg/ru/content/950 экстремисттик деп табылган матери-
алдардын тизмеси жарыяланды.

Кылмыштын курамы Эскертүүлөр

Кылмыштын категориясы – анча 
оор эмес кылмыш.

Эки жылга чейинки мөөнөткө 
белгилүү кызматтарды ээлөө же 
белгилүү бир иш менен алектенүү 
укугунан ажыратуу менен же 
ансыз;
II категориядагы эркиндигинен 
ажырауу жазасы каралган.

Кылмыштын объективдүү жагы 
төмөндөгү альтернативдүү 
көзкарандысыз аракеттерден турат:

• экстремисттик 
материалдарды даярдоо,

• экстремисттик 
материалдарды таратуу,

• экстремисттик 
материалдарды ташуу,

• экстремисттик 
материалдарды берип 
жиберүү,

• экстремисттик 
материалдарды жайылтуу 
максатында сатып алуу,

• экстремисттик 
материалдарды жайылтуу

Бул кылмышты жасоо ыкмасы 
квалификацияга таасир этпейт, 
бирок кылмышты Интернет 
аркылуу жасоо мүмкүнчүлүгү 
жокко чыгарылбайт.

• максатында сактоо,
• экстремисттик уюмдардын 

символикасын жана 
атрибутикасын пайдалануу.

Экстремисттик материалдарды 
даярдоо ар кандай ыкма менен 
экстремисттик мазмундагы 
материалдарды же предметтерди 
жасоону камтыйт.
Экстремисттик материалдарды 
таратуу – экстремисттик 
материалдарды башкаларга 
жеткирүү.
Экстремисттик материалдарды 
ташуу – ар кандай транспорт 
каражаттар менен экстремисттик 
материалдарды ташуу.
Экстремисттик материалдарды 
берип жиберүү – бул экстремисттик 
материалдарды адресатка жеткирүү 
(мисалы, почта байланышы 
каражаттары аркылуу – почта 
жөнөтүүлөрүндө, посылкаларда, 
багажда, аба же башка транспорт 
каражаттарды пайдалануу менен, 
ошондой эле курьер менен 
жиберүү, эгерде ал жиберилген 
объект тууралуу билбесе), 
качан жөнөтүүчүнүн түздөн түз 
катышуусусуз жылдыруу жүзөгө 
ашырылганда.
Экстремисттик материалдарды 
жайылтуу максатында сатып алуу – 
башкаларга жеткирүү максатында 
экстремисттик материалдарды ар 
кандай ыкма менен алуу, анын 
ичинде сатып алуу, белек катары 
алуу, алмашуу, ээлеп алуу.

Экстремисттик материалдарды 
жайылтуу максатында сактоо – 
башкаларга жеткирүү максатында 
экстремисттик материалдарды 
жайларда, жашыруун жерлерде, 
ошондой эле алардын коопсуздугун 
камсыз кылган башка жерлерде 
жашыруу.
Пайдалануу – экстремисттик 
уюмдардын белгилерин же 
атрибуттарын колдонуу.
Кылмыш формалдуу курамы менен 
мүнөздөлөт, жогорудагы аракеттер 
башталган учурдан тартып аяктаган 
болуп эсептелет.

Субъективдүү жак тикелей ниет 
менен мүнөздөлөт.
Экстремисттик материалдарды 
сатып алуу же сактоонун 
субъективдүү жагынын милдеттүү 
белгиси – жайылтуу максаты.

Адам экстремисттик 
материалдарды даярдап, 
таркатып, ташып, жөнөтүп, 
таркатуу максатында сатып 
алып же сактап жүргөндүгүн 
билет, экстремисттик 
уюмдардын белгилерин же 
атрибуттарын колдонот жана 
муну каалайт.

Субъект – жалпы, он алты жашатагы 
акыл-эси жайындагы адам.

Квалифициялык белгилери

Алдын ала сүйлөшүү боюнча 
адамдардын тобу тарабынан.

Эгерде кылмышка мурда 
биргелешип кылмыш жасоо 
жөнүндө макулдашкан адамдар 
катышкан болсо, кылмыш адамдар 
тобу тарабынан жасалган деп 
табылат.
Кылмыш жасалганга чейин, 
кылмыштын объективдүү тарабы 
ишке ашырыла электе сүйлөшүү 
болгон болсо, алдын ала сүйлөшүү 
болуп эсептелет.
IV категориядагы эркиндигинен 
ажыратуу жазасы каралган.

Чет өлкөлүк коомдук 
бирикмелерден, диний, же болбосо 
башка уюмдардан же чет өлкөлүк 
жарандардан алынган каржылык 
же башка материалдык жардамды 
колдонуу менен.

Экстремисттик материалдарды 
даярдоо, таратуу, ташуу же 
берип жиберүү үчүн чет өлкөлүк 
адамдардын материалдык 
жардамын чыгымдоо.

Кылмыштын категориясы – оор 
кылмыш.

Үч жылга чейинки мөөнөткө 
белгилүү кызматтарды ээлөө же 
белгилүү бир иш менен алектенүү 
укугунан ажыратуу менен же 
ансыз;
III категориядагы эркиндигинен 
ажыратуу жазасы каралган.

3.3. Расалык, этностук, улуттук, диний же региондор 
ортосундагы кастыкты (араздашууну) козутуу 
(Кыргыз Республикасынын ЖКсынын 313-беренеси)

Расалык, этностук, улуттук, диний же региондор ортосундагы 
кастыкты (араздашууну) козутууга, улуттук ар-намысты кемсинтүүгө 
багытталган аракеттер, ошого тете жарандардын дини, улуту 
же расалык таандыктыгы боюнча бөтөнчөлүгүн, артыкчылыгын 
же начардыгын пропагандалоо, ачык же жалпыга маалымдоо 
каражаттарын пайдалануу, ошондой эле Интернет тарамдарынын 
жардамы менен жасалса

Кыргыз Республикасынын Конституциясынын 16, 4-беренелеринде 
адамдын укуктары менен эркиндиктеринин теңдиги жана социалдык, 
расалык, улуттар аралык, этностор аралык жана диний кастыкты козгоого 
тыюу салуу принциби жазылган.

Эч кимди жынысы, расасы, тили, майыптыгы, улуту, дини, жашы, 
саясий же башка көз карашы, билими, теги, мүлкү же башка абалы, 
ошондой эле башка жагдайлар боюнча кодулоого болбойт.

Кыргыз Республикасынын Жазык кодексинин 313-беренеси физика-
лык же социалдык өзгөчөлүктөрүнө карабастан, адамдын кадыр-баркын 
таанууга жана урматтоого кепилдик берген коомдук мамилелерди коргоо-
го багытталган жана кандайдыр бир аракеттери үчүн эмес, жек көрүүнү 
же кастыкты козутууга, ошондой эле адамдын же адамдардын тобунун 
кадыр-баркын кемсинтүүгө багытталган атайылап жасалган аракеттер 
үчүн гана жазык жоопкерчилигин белгилейт, буга байланыштуу жаран-
дардын конституциялык укуктарын бузбайт, тескерисинче коргойт.

Кылмыштын курамы Эскертүүлөр

Кылмыштын категориясы – оор 
кылмыш.

III категориядагы эркиндигинен 
ажыратуу жазасы каралган.

Кылмыштын объектиси – 
жарандардын жынысына, тилине, 
тегине, кесибине, улутуна, расасына 
жана динге болгон мамилесине 
карабастан, теңчилик чөйрөсүндөгү 
коомдук мамилелер.

Объективдүү жагы төмөндөгү 
багыттагы аракеттерди жасоодон 
турат:

• кастыкты (араздашууну) 
козгоо,

• улуттук ар-намысты 
кемсинтүү,

• жарандардын дини, улуту же 
расалык таандыктыгы боюнча 
бөтөнчөлүгүн, артыкчылыгын 
же начардыгын 
пропагандалоо.

Кастыкты (араздашууну) 
козгоого багытталган аракеттер – 
геноцид, массалык репрессиялар, 
депортация жана башка мыйзамсыз 
аракеттердин зарылдыгын 
негиздеген жана (же) ырастаган 
билдирүүлөр, анын ичинде кайсы 
бир улуттун өкүлдөрүнө, расасына, 
белгилүү бир динди туткандарга 
жана адамдардын башка топторуна 
карата зомбулук көрсөтүү.
Кастык (араздашуу) аракеттердин 
мотивдерди гана эмес, ошондой 
эле кастык, жек көрүү сезими менен 
толтурулган мамилелерди жана 
аракеттерди түшүнүү керек.
Улуттук ар-намысты кемсинтүү 
кандайдыр бир улуттун аброюн же 
кадыр-баркын түшүрүүгө, багытталган 
терс баа берүү, башкалардын көз 
алдында дагы, өздөрүнүн дагы 
улуттун авторитетин төмөндөтүү 
(улуттук сезимдерди кемсинтүү, 
расалык же диний негизде жалаа 
жабуу ж.б.) түшүндүрөт.
Жарандардын дини, улуту же 
расалык таандыктыгы боюнча 
бөтөнчөлүгүн, артыкчылыгын же 
начардыгын пропагандалоо – 
бул жарандардын бөтөнчөлүгү, 
артыкчылыгы же начардыгы 

Документтер, сөздөр, сүрөттөр 
жана адамдарды белгилүү бир 
аракеттерди жасоого түрткү 
берүү, алардын чечкиндүүлүгүн 
жана белгилүү бир аракеттерди 
жасоого болгон каалоосун 
жаратуу же буга чейин болгон 
ниетине салым кошуу максатында 
аракеттер аркылуу адамдарга 
активдүү таасир этүүдөн турат.
Аталган аракеттер эл алдында 
же жалпыга маалымдоо 
каражаттарын, анын ичинде 
Интернетти пайдалануу 
менен жасалганда гана Жазык 
жоопкерчилиги келип чыгат.
Мисалы, чогулуштарда, 
митингдерде сүйлөө, 
баракчаларды, плакаттарды 
таркатуу, журналдарга, 
брошюраларга, китептерге, 
веб-сайттарга, форумдар 
же блогдорго тиешелүү 
маалыматтарды орноштуруу, 
массалык түрдө электрондук 
билдирүүлөрдү жөнөтүү жана 
башка ушул сыяктуу аракеттер, 
анын ичинде маалыматтар менен 
башкаларды тааныштыруу.
Ачыктык бул аныкталбаган 
көпчүлүк адамдардын кеңири 
катмарына кайрылууну билдирет.
Эгерде мындай кайрылуу бир же 
бир нече конкреттүү адамдарга 
жөнөтүлсө, анда мындай 
аракеттер ачыктыкты пайда 
кылбайт.
Жалпыга маалымдоо 
каражаттары – бул массалык 
аудитория үчүн иштелип чыккан 
жана туруктуу иштөөчү ар 
кандай (визуалдык, үн, оозеки) 
маалыматтарды 

жөнүндө маалыматты ачык 
жайылтуу.
Кылмыштын курамы формалдуу, 
жок дегенде бир аракет расалык, 
этностук, улуттук, диний же 
региондор ортосундагы кастыкты 
(араздашууну) козутууга, улуттук ар-
намысты кемсинтүүгө багытталган 
аракеттер, ошого тете жарандардын 
дини, улуту же расалык 
таандыктыгы боюнча бөтөнчөлүгүн, 
артыкчылыгын же начардыгын 
пропагандалоо учурдан тартып 
аяктаган деп эсептелет.

жеткирүү каражаты (мисалы, 
телекөрсөтүү, радиоуктуруу, 
гезиттер, журналдар, дүйнөлүк 
компьютердик тармактар, анын 
ичинде Интернет).
Мыйзамда кылмыштын 
объективдүү тарабын мүнөздөгөн 
аракеттер көрсөтүлгөн 
эмес, бирок аракеттердин 
улуттук, расалык же диний 
кастыкты козутууга (башка 
улуттагы адамдарга 
карата куугунтуктоолорду, 
депортациялоону ж.б.), 
алардын улуттук кадыр-
баркын кемсинткен (улуттук 
сезимдерди кемсинтүү, расалык 
же диний негизде жалаа жабуу). 
багыттарын көрсөтөт. Бул 
жарандардын динге, улутка 
же расага болгон мамилесинин 
негизинде бөтөнчөлүгү, 
артыкчылыкты же төмөндүктү 
үгүттөө болушу мүмкүн.
Илимий же саясий талкуулоодо 
же тексттерде жана жек 
көрүүчүлүктү же кастыкты 
козутууга, ошондой эле адамдын 
же адамдардын тобунун кадыр-
баркын жынысына, расасына, 
улутуна, тилине, тегине, 
динге болгон мамилесине, 
кандайдыр бир социалдык 
топко таандыктыгына жараша 
басынтууга багытталган эмес 
этностор аралык, конфессиялар 
аралык жана башка коомдук 
мамилелер жөнүндө фактыларын 
камтыган жыйынтыктарды жана 
тыянактарды жарыялоо аталган 
беренеде каралган кылмыш 
болбойт.

Субъективдүү жагы тикелей ниет 
менен мүнөздөлөт.

Адам өзүнүн аракеттери 
кастыкты (араздашууну) 
козутууга, улуттук ар-намысты 
кемсинтүүгө багытталгандыгын, 
ошондой эле бөтөнчөлүгүн, 
артыкчылыгын же начардыгын 
пропагандалоону түшүнөт, жана 
ушуну каалайт.

Субъект – жалпы, он алты жашагы 
акыл-эси жайындагы адам.

Квалификациялык белгилери

Өмүргө жана ден соолукка коркунуч 
келтирбеген зомбулукту колдонуу 
менен же аны колдоном деп 
коркутуу менен.

Өмүргө жана ден соолукка 
коркунуч келтирген зомбулуктун 
квалификациялык белгиси 
төмөндөгүлөрдү камтыйт: ден 
соолукка жеңил зыян келтирүү 
(Жоруктар жөнүндө кодексинин 
66-беренеси), ден соолукка анча 
оор эмес зыян келтирүү (Жазык 
кодексинин 139-беренеси), ден 
соолукка оор зыян келтирүү 
(Жазык кодексинин 138-беренеси) 
уруп-согуп кыйноо (Жазык 
кодексинин 144-беренеси).

Алдын ала сүйлөшүү боюнча 
адамдардын тобу тарабынан.

Эгерде кылмышка мурда 
биргелешип кылмыш жасоо 
жөнүндө макулдашкан адамдар 
катышкан болсо, кылмыш адамдар 
тобу тарабынан жасалган деп 
табылат.
Кылмыш жасалганга чейин, 
кылмыштын объективдүү тарабы 
ишке ашырыла электе сүйлөшүү 
болгон болсо, алдын ала сүйлөшүү 
болуп эсептелет.

Кылмыштын категориясы – оор 
кылмыш.

IV категориядагы эркиндигинен 
ажыратуу жазасы каралган.

4. ТЕРРОРИЗМ ЖАНА И ЭКСТРЕМИЗМ МЕНЕН 
БАЙЛАНЫШКАН ЖАЗЫК ИШТЕРДИ КАРООНУН 
ӨЗГӨЧӨЛҮКТӨРҮ

Кыргыз Республикасынын Жазык кодексинин 238-беренеси (тер-
роризм актысы) же 314-беренеси (экстремисттик уюмду түзүү) каралган 
кылмыш жасагандыгы үчүн соттолгон адамга карата 92-беренесинде көр-
сөтүлгөн мыйзамдуу күчүнө кирген айыптоо өкүмүн аткаруунун эскирүү 
мөөнөтү колдонулбайт.

Терроризм актысы же экстремисттик уюмду түзүү боюнча соттол-
гондорду шарттуу түрдө мөөнөтүнөн мурда бошотуу жөнүндө маселени 
кароодо, Кыргыз Республикасынын Жазык кодексинин 89-беренесинин 
талабына ылайык мындай адамдарга жазаны өтөөдөн мөөнөтүнөн мурда 
шарттуу бошотуу колдонулбай тургандыгын эске алуу керек. 

Эгерде террористтик жана экстремисттик кылмыштар кызмат адамы 
тарабынан кызматтык абалынан пайдаланып жасалган болсо, анда ушул 
Кодекстин Өзгөчө бөлүгүнүн адам жасаган жосундун курамын камтыган 
беренеси (беренесинин бөлүгү) боюнча жана Кыргыз Республикасынын 
Жазык кодексинин 320-беренесинин тиешелүү бөлүгү боюнча квалифи-
кация жүзөгө ашырылат. Ошол эле учурда, жаза Кыргыз Республикасы-
нын Жазык кодексинин 78-беренесинде каралган эрежелерди эске алуу 
менен кылмыштардын жыйындысы менен жаза дайындалат.

4.1. Терроризм менен байланышкан жазык иштерди 
кароонун өзгөчөлүктөрү

Кыргыз Республикасынын Жазык кодексинин 239-беренесинин 
3-бөлүгүнүн 4-пунктунун диспозициясы (терроризм актысы), 244-бере-
несинин 3-бөлүгү (барымтага алуу) этиятсыздыктан оор зыян келтирүү 
белгисин камтыйт. Кыргыз Республикасынын Жазык кодексинин 31-бе-
ренесинин 4-бөлүгүнө ылайык күнөөлүүнүн оор зыянга карата күнөөнүн 
этиятсыз түрү (жеңил ойлуулук же этибарсыздык) бар. 

Эгерде атайылап оор зыян келтирилген болсо, анда күнөөлүү 
адамдын аракеттери, Кыргыз Республикасынын 24-беренесине ылайык 
Кыргыз Республикасынын Жазык кодексинин  239-берененин 3-бөлү-
гүнүн 4-пункту (терроризм актысы) же 244-беренененин 3-бөлүгү (ба-
рымтага алуу) боюнча жана Кыргыз Республикасынын Жазык кодексинин 
21-главасынын тиешелүү беренеси, адам өлтүрүү же өзүн өзү өлтүрүүгө 
жеткирүү же түрткү берүү боюнча квалификацияланууга тийиш. Ошол эле 
учурда, жаза Кыргыз Республикасынын Жазык кодексинин 78-беренесин-
де каралган эрежелерди эске алуу менен кылмыштардын жыйындысы 
менен жаза дайындалат.

Мисалы, курулуп бүтө элек имаратты өрттөө түрүндөгү террорист-
тик актынын натыйжасында, курулушта кокустан пайда болгон адамдын 
ден соолугуна ооор зыян келтирилген болсо, анда ал жосун Кыргыз Респу-
бликасынын Жазык кодексинин 239-беренесинин 3-бөлүгүнүн 4-бөлүгү 
боюнча этиятсыздыктан бир адамдын ден соолугуна оор зыян келтирүү 
түрүндө оор зыян келтирилген терроризм актысы деп квалификацияла-
нууга тийиш.

Эгерде имараттын жарылышы түрүндөгү террористтик актынын на-
тыйжасында эки же андан ашык адам өлүмгө дуушар болсо, анда ал акт 
Кыргыз Республикасынын Жазык кодексинин 239-беренесинин 2-бөлүгү 
менен терроризм актысы жана 130-статьянын 2-бөлүгүнүн 11, 14-пункту 
менен терроризм акт менен коштолгон эки же андан ашык кишилерди 
өлтүрүү деп квалификацияланат. Ошол эле учурда, жаза Кыргыз Респу-
бликасынын Жазык кодексинин 78-беренесинде каралган эрежелерди 
эске алуу менен кылмыштардын жыйындысы менен жаза дайындалат.

Же болбосо, банктын имаратында бардык кардарларды жана кыз-
маткерлерди кармоо учурунда, банк кызматкерлеринин ири суммадагы 
акча чыгаруу талаптарын аткарган эместиктен улам, бир нече барымтада-
гы адамдар өлтүрүлгөн болсо, анда бул жосун Кыргыз Республикасынын 
Жазык кодексинин 244-беренесинин 3-бөлүгүнүн 4, 7-пунктуна ылайык, 
жалданмачылык мотивдери үчүн эки же андан көп адамдын барымтага 
алынышы жана Кыргыз Республикасынын Жазык кодексинин 130-берене-
синин 2-бөлүгүнүн 4-пунктуна ылайык, эки же андан көп адамды (атайы-
лап) өлтүрүү деп квалификацияланууга тийиш. Ошол эле учурда, жаза 
Кыргыз Республикасынын Жазык кодексинин 78-беренесинде каралган 
эрежелерди эске алуу менен кылмыштардын жыйындысы менен жаза 
дайындалат.

Эгерде жогоруда көрсөтүлгөн окуялардан кийин күнөөлүү адам 
барымтага алынган адамдарды 12 сааттын ичинде өз ыктыяры менен 
бошотуп жиберсе, анда ал анын аракети Кыргыз Республикасынын Жазык 
кодексинин 130-берененин 2-бөлүгүнүн 4-пункту менен гана эки же 
андан көп адамды өлтүрүү (атайылап) деп квалификацияланууга тийиш. 
Кыргыз Республикасынын Жазык-процесстик кодексинин 26-беренеси-
нин 1-бөлүгүнүн 9-пунктунун негизинде жана Кыргыз Республикасынын 
60-беренесине ылайык барымтага алуу жөнүндө реабилитацияланууга 
жатпаган негизде иш боюнча өндүрүш кыскартылат.

Кыргыз Республикасынын Жазык кодексинин 96-беренесине ылайык 
мүлктү конфискациялоо (алып коюу) (мындан ары – конфискация) – 
айыптоочу өкүмдүн негизинде төмөнкүдөй мүлктөрдү соңунда мамлекет-
тин менчигине айландыруу үчүн кайтарымсыз алып коюу:

1. кылмыш жасоонун натыйжасында алынган акчаларды, баалуу-
луктарды жана башка мүлктү;

2. кылмыш жасоону каржылоо үчүн пайдаланылган же багыштал-
ган акчаларды, баалуулуктарды жана башка мүлктү;

3. кылмыш жасоонун натыйжасында алынган мүлк, ал мүлктөн 
түшкөн кирешелерди жарым-жартылай же толугу менен айлан-
дырылган же кайра өзгөртүлгөн акчаларды, баалуулуктарды 
жана башка мүлктү;

4. кылмыш жасоонун куралдарын, жабдууларын же башка кара-
жаттарын.

Ошентип, террордук ишти каржылоого байланыштуу кылмышты 
кароодо (Кыргыз Республикасынын Жазык кодексинин 240-беренеси) 
кылмыш жасоону каржылоо үчүн колдонулган же арналган акчаны, баа-
луулуктарды жана башка мүлктү конфискациялоо жазык-укуктук таасир 
этүүнүн мажбурлоо чарасы катары колдонулат, бул чара адам жазык 
жоопкерчилигине тартылганына же аны жазык жоопкерчилигинен же 
жазадан бошотулганына карабастан колдонулат.

Ошондой эле барымтага алуу жалдануу менен жүргүзүлгөн  болсо 
(Кыргыз Республикасынын 244-беренесинин 2-бөлүгү), күнөөлүү адам 
ушул аракеттер үчүн алган акча же башка мүлк конфискацияланууга 
тийиш.

4.2. Экстремизм менен байланышкан жазык иштерди 
кароонун өзгөчөлүктөрү

Эске сала кетсек, 2019-жылдын 1-январынан тартып Кыргыз Респу-
бликасынын Дин иштери боюнча мамлекеттик комиссиясы соттук экс-
пертизаларды жүргүзбөйт, Кыргыз Республикасынын Өкмөтүнө караштуу 
Мамлекеттик соттук-эксперттик кызматына кайрылуу керек (МСЭК).

Экстремисттик материалдарды даярдоо, таратуу (Кыргыз Республи-
касынын Жазык кодексинин 315-беренеси), расалык, этностук, улуттук, 
диний же региондор ортосундагы кастыкты (араздашууну) козутуу 
(Кыргыз Республикасынын Жазык кодексинин 313-беренеси) жөнүндө 
жазык иштерди кароодо төмөнкү эксперттердин (комплекстүү экспертиза 
жүргүзүү) корутундусу болуу зарыл:

• Лингвист – айтылгандардын, жазылгандардын, көрсөтүлгөн-
дөрдүн мазмунун жана формасын аныктайт (эмне жана кантип),

• Психолог – билдирүүлөрдүн багытын жана мүмкүн болгон таа-
сирин аныктайт,

• Религиовед – изилдөө объектилери кайсы динге же диний 
агымга таандык экендигин аныктайт,

• Социолог – социалдык топтун бар экендигин аныктайт.

Суроолор конкреттүү жана юридикалык аныктамаларга байла-
ныштуу болбошу керек, анткени эксперт укуктук баа бере албайт.

Эгерде изилденип жаткан объект чет тилинде берилсе, анда объект-
ти изилдөөгө котормочу катышуусу керек.

Кыргыз Республикасынын «Экстремисттик аракеттерге каршылык 
көрсөтүү жөнүндө» 2005-жылдын 17-августундагы № 150 мыйзамы экс-
тремисттик материалдардын эки категориясын аныктайт:

• Кыргыз Республикасынын Жарандык-процесстик кодексинин 
25-1-главасына ылайык прокурордун арызы менен Кыргыз Ре-
спубликасынын «Экстремисттик аракеттерге каршылык көр-
сөтүү жөнүндө» мыйзамынын 1-беренесинде көрсөтүлгөн бел-
гилерди камтыган экстремисттик деп табылган маалыматтык 
материалдар,

• Кыргыз Республикасынын «Экстремисттик ишке каршы аракет-
тенүү жөнүндө» мыйзамынын 1-беренесинин 1-бөлүгүндө ка-
ралган белгилердин бири бар деп сот тапкан маалыматтык ма-
териалдар.

Иштерди кароонун жыйынтыгы боюнча, материал экстремисттик 
деп табылган болсо, соттук актыны жана материалдын аталышын Кыргыз 
Республикасынын Юстиция министрлигине экстремисттик материалдар-
дын базасына киргизүү жана жарыялоо үчүн жөнөтүү керек.




